
КИРИШҮҮ
Билим берүү – Кыргыз Республикасынын туруктуу өнүгүшүн аныктоочу артыкчылыктуу стратегиялык чөйрөлөрдүн бири. Өлкөнүн туруктуу өнүгүүсү биринчи кезекте адам ресуртарынын сапатынан көз каранды, бул өз кезегинде өлкөдө заманбап билим берүү системасын түзүүнү талап кылууда.

2015-жылы БУУнун Башкы Ассамблеясында 2030-жылга чейин Туруктуу өнүгүү максаттары аныкталган, анда төртүнчү максат сапаттуу билим берүү жана ар бир адамдын өмүр бою билим алуу мүмкүнчүлүктөрүнө кепилдик берүүдө. Аталган документте келечектин дүйнөсү – бул жалпы сабаттуу болгон дүйнө, ар бир адамга өзүнүн жөндөмдүүлүктөрүн өнүктүрүүгө бирдей мүмкүнчүлүк берилген, жетиштүү жана жеткиликтүү билим алуунун бирдей мүмкүнчүлүктөрүнө ээ болгон дүйнө деп белгиленген.

Заманбап талаптарга ылайык Кыргыз Республикасында билим берүүнү өнүктүрүү максатында бир катар ченемдик укуктук документтер иштелип чыккан жана кабыл алынган: “2020-жылга чейин Кыргыз Республикасында Билим берүүнү өнүктүрүү концепциясы”, “2012-2020-жылдары Кыргыз Республикасында Билим берүүнү өнүктүрүү стратегиясы”, “2018-2040-жылдары Кыргыз Республикасын туруктуу өнүктүрүү стратегиясы” ж.б. Бул документтерде билим берүүнү өнүктүрүүнүн стратегиялык багыттары, анын ичинде окуучулардын компетенттүүлүгүн калыптандыруу, инсанга багытталган окутууну ишке ашыруу, жаңы маалыматтык технологияларды колдонуу менен билим берүү системасын түзүү, башкаруунун, билим берүүнүн сапатын жогорулатуунун заманбап ыкмаларын ж.б. колдонуу маселелери аныкталган.

Кыргыз Республикасынын Билим берүү жана илим министри Б.Д.Купешевдин 2021-2024-жылдарга карата сунушталып жаткан программасы КР “Билим берүү жөнүндө” мыйзамынын жана жогоруда көрсөтүлгөн документтердин негизинде түзүлгөн.
Программанын максаты: бүтүн, ийкемдүү, ачык жана динамикалуу өнүгүүчү улуттук билим берүү системасын өнүктүрүү жолдорун аныктоо, ал төмөнкүлөрдү камсыздайт:
- Кыргызстандын элдеринин руханий жана маданий баалуулуктарын, алардын улуттук окшоштугун жана өзгөчөлүгүн сактоону жана трансляциялоону;
- ички жана тышкы чакырыктарга ийкемдүү жооп берген башкаруунун натыйжалуу механизмдерин түзүүнү;
- көп маданияттуу коомдун билим алуудагы талаптарын жана керектөөлөрүн сапаттуу канааттандырууну;
- Кыргызстандын экономикасынын ийгиликтүү өнүгүүсүн жана жарандардын жашоо-турмушунун сапатын жогорулатууну камсыздайт.
КЫРГЫЗ РЕСПУБЛИКАСЫНДА БИЛИМ БЕРҮҮ СИСТЕМАСЫН ӨНҮКТҮРҮҮНҮН АРТЫКЧЫЛЫКТУУ БАГЫТТАРЫ

1. Бардык бүтүрүүчүлөрдүн окутуудан күтүлүүчү натыйжаларга жетишүүсү. Билим берүү системасынын бардык баскычтарында үзгүлтүксүз, ырааттуулук принциптеринин жана эмгек рыногунун жана коомдун талаптарына ылайык келүүнүн негизинде окутуудан күтүлгөн натыйжаларды так жазуу керек. Ар бир педагогдун негизги милдети окуучуларды окутуудан күтүлүүчү натыйжаларга жетишүү болушу керек.
2. 21-кылымдын көндүмдөрүн калыптандыруу. Заманбап окуучу жашоодо пайда болгон практикалык милдеттерди чечүү үчүн билимдерге жөн гана ээ болбостон, аларды колдоно билүүгө жөндөмдүү жана өз алдынча билим алуу көндүмдөрүнө ээ болушу керек.
3. Окутуудан күтүлүүчү натыйжаларга жана 21-кылымдын көндүмдөрүнө жетишүүгө багытталган негизги окуу китептери менен окуучуларды толугу менен камсыздоо. Биринчи кезекте окуучу бардык нгеизги окуу китептерине ээ болушу керек. Аларсыз сапаттуу билим берүү жөнүндө сөз болушу мүмкүн эмес!
4. Окуучуларда жалпы адамзаттык жана улуттук баалуулуктардын гармониялуу системасын түзүүгө багытталган тарбиялоо, анткени глобалдашуу улуттук баалуулуктарды жана өзгөчөлүктү жок кылышы мүмкүн. Ошондуктан жалпы адамзаттык жана улуттук баалуулуктардын гармониялуу системасын сактоо, көбөйтүү жана окуучуларга берүү маанилүү. 
5. Кыргыз Республикасын өнүктүрүүнүн артыкчылыктарына ылайык жогорку окуу жайларда илимий изилдөөлөрдүн натыйжалуулугун жогорулатуу. Илимий изилдөөлөрдүн натыйжалары өлкөнү туруктуу экономикалык жана социалдык өнүктүрүүгө алып келиши керек.
6. Милдеттүү үч тилдүү билим берүү. Окуучулар өлкөдөгү негизги тил катары мамлекеттик тилди, советтер союзунан кийинки мейкиндикте баарлашуунун негизги тили катары расмий тилди жана негизги дүйнөлүк тил жана дүйнөдөгү жаңы маалыматтын башкы булагы катары англис тилин билүүгө тийиш.
7. Инклюзивдүү билим берүүнү өнүктүрүү. Ден соолугунун мүмкүнчүлүгү чектелген окуучулар үчүн окутуунун күтүлүүчү натыйжаларына жетишүүгө кепилдик берүү үчүн шарттарды түзүү.
8. Инсанга багытталган, достук жана коопсуз окуу чөйрөсүн түзүү. Окутуу чөйрөсү жайлуу жана коопсуз болушу керек. Окутууда негизгиси окуучунун инсандыгы болууга тийиш. Ушундай гана окутуу чөйрөсү окутуудан күтүлүүчү натыйжаларга жетишүү үчүн эң жакшы шарттарга кепилдик берет.
9. Кыргыз Республикасында билим берүү системасын тезинен жана ийгиликтүү өнүктүрүү үчүн билим берүү системасынын кызматкерлери, анын ичинде КР БИМдин кызматкерлери жана окуучулар үчүн стимулдар системасын түзүү. Ийгиликтүү иштөө үчүн стимулдар керек. Билим берүү кызматкерлерин жана окуучуларды шыктандыруунун жана мотивациялоонун натыйжалуу системасы гана билим берүү системасынын ийгиликтүү өнүгүүсүнө кепилдик бере алат.
10. КР билим берүү системасын өнүктүрүүдө бардык кызыкдар тараптардын күч-аракетин тартуу, мотивациялоо жана координациялоо. Бардык кызыкдар тараптардын катышуусу жана салымы КР билим берүү системасын өнүктүрүүнү олуттуу тездетиши мүмкүн.
11. Билим берүүнүн бардык деңгээлинде сапатты камсыздоонун натыйжалуу системасын түзүү. Билим берүүнүн сапатын камсыздоо бардык кызыкдар тараптардын катышуусу менен билим берүүнүн бардык деңгээлинде системалуу, ырааттуу жана натыйжалуу жүргүзүлүшү керек. Буга чейин белгилеп кеткендей, өлкөнүн туруктуу өнүгүүсү биринчи кезекте адам ресурстарынын сапатынан көз каранды.
12. Бардык деңгээлде сапаттуу билим берүүнүн бардык каалоочулар үчүн жеткиликтүүлүгүн камсыздоо үчүн билим берүүнү максималдуу санариптештирүү. Санариптештирүү окуган жана жашаган жерине карабастан, сапаттуу билим алууну каалагандардын бардыгы үчүн чоң мүмкүнчүлүктөрдү берет. Алып жаткан билимдин окутуучулук курамдан жана окуу жайлардын жайгашкан жеринен көз карандылыгын төмөндөтөт.
13. Билим берүүнү экспорттоону тездетип өнүктүрүү.
Кыргызстанда Борбордук Азиянын башка өлкөлөрүнө салыштырмалуу медициналык билим берүүнү Индияга жана Пакистанга экспорттоо процесси кыйла ийгиликтүү жүргүзүлүүдө. Бул чөйрөдө жетиштүү оң тажрыйба топтолгон. Медициналык билим берүүгө олуттуу суроо-талап азиянын Бангладеш, Индонезия ж.б. сыяктуу башка өлкөлөрүндө бар. Медициналык билим берүү процессин максималдуу тездетүү зарыл, анткени бул өлкөнүн экономикасына валюталык инвестициялардын түздөн-түз булагы болуп саналат. Мындан тышкары, маалыматтык технологиялар жаатында билим берүүнү экспорттоо үчүн өбөлгөлөр бар, анткени бул тармакта чет өлкөлөр үчүн программалык камсыздоого заказдарды аткаруучу Жогорку технологиялар паркы ийгиликтүү иштеп жатат, ошондой эле өлкөнүн айрым университеттеринде күчтүү кафедралар бар. БКБ жана ОКБ чөйрөсүндө билим берүүнү экспорттоо мүмкүнчүлүгүн изилдөө зарыл (мисалы, Борбордук Азия өлкөлөрүнөн мигранттар үчүн).
МУГАЛИМДИН СТАТУСУ ЖАНА КАДЫР-БАРКЫ
Мугалим – мектептик билим берүүдөгү негизги адам. Мектептеги ийгиликтүү реформалар мугалимдин коомдогу жогорку статусун жана кадыр-баркын таанууда, эмгегин жетиштүү мотивациялоодо жана баалоодо, окутуудан күтүлүүчү натыйжаларга жетишүүдө гана мүмкүн. 
Мугалимдин статусунун жана кадыр-баркынын баштапкы абалы
Кыргыз Республикасында 2011-жылы “Мугалимдин статусу жөнүндө” мыйзам кабыл алынган. Анда мугалимдерге мамлекет тарабынан социалдык кепилдиктер каралган, бирок алар жетишсиз. Бүгүнкү күндө мугалимдин коомдогу статусу жана кадыр-баркы жогору эмес, бул мектептен жогорку даражадагы кесипкөй педагогдордун кетүүсүн күчөтүүдө жана жаш кадрларды келишине түрткү бербейт. Мугалимдин статусу жана авторитети татыктуу эмес сыйлыктардын ар кандай түрлөрүн ыйгаруунун көптөгөн учурлары менен бузулууда. Мугалимдерди көп учурда окуучулардан жана ата-энелерден каражаттарды топтоого мажбурлашат, бул анын кадыр-баркынын жогорулашына өбөлгө түзбөйт. Мугалимдердин пикири менен эсептешпестен, аларды ар кандай деңгээлдеги шайлоолорго акысыз катышууга мажбурлашууда. Мугалимдин социалдык кепилдиктерин олуттуу күчөтүү жана анын статусун жана кадыр-баркын жогорулатуу үчүн бардык мүмкүн болуучу чараларды көрүү зарыл.
2024-жылы мугалимдин статусунун жана кадыр-баркынын абалы
1. Мугалим коомдо жогорку статуска жана кадыр-баркка ээ.
2. Мугалим 2021-жылга салыштырмалуу мыкты социалдык кепилдиктерге ээ жана мугалимдин базалык ставкасы өлкө боюнча орточо эмгек акыдан төмөн эмес.
3. Мугалимдердин категориялары киргизилди.
4. Сыйлоонун жана мамлекеттик сыйлыктардын ачык, бир маанилүү жана ачык-айкын критерийлери белгиленди.
5. Мугалим бир гана билим берүү ишмердиги менен алектенет, окуучулардан жана ата-энелерден каражат топтоого тартылбайт.
2024-жылга карата мугалимдин статусун жана кадыр-баркын жогорулатуу жолдору
1. Мугалимдердин кадыр-баркын ар бир мектепте окуучуларды, бүтүрүүчүлөрдү жана алардын ата-энелерин сурамжылоо аркылуу аныктоо зарыл. Сурамжылоонун жыйнтыктарынын жана мугалимдердин жетишкендиктеринин негизинде рейтинг түзүү керек, бул мугалимдердин атаандаштыгын жогорулатат. Мугалимдер рейтингиндеги биринчи үч мугалим кандайдыр бир сыйлыктарга ээ болот. Сыйлоонун жана сыйлыктардын так, түшүнүктүү жана ачык-айкын системасын ишке киргизүү.
2. Мамлекеттик дарылоо-профилактикалык мекемелерде амбулатордук медициналык акысыз текшерүүнү киргизүү, коммуналдык кызматтар үчүн акы төлөө боюнча жеңилдиктерди жана жеке турак жай курууга, санаториялык-курорттук дарыланууга пайызсыз ссудаларды берүү. Жождордун жана окождордун педагогикалык адистиктигинин бүтүрүүчүлөрүнө аскерге чакырууну кийинкиге калтыруу мүмкүнчүлүгүн берүү. Аскер адистиктери боюнча студенттерди даярдоо үчүн педагогикалык жождордо аскер кафедраларын уюштуруу.
3. Мугалимдин эмгек акысынын базалык ставкасын өлкөдөгү орточо эмгек акыга барабар кылып белгилөө жана жыл сайын 10%га жогорулатуу.
4. Үстөк акыларды белгилөө: - 2-категория үчүн базалык ставкага - 15 %, 1-категория үчүн  - 30%, жогорку категория үчүн - 45%.
5. Мугалимдин статусун жана кадыр-баркын жогорулатуу боюнча мамлекеттик программаны иштеп чыгуу жана ишке ашыруу.
6. Ар бир мугалимге квалификацияны 2 жылда бир жолу жогорулатууга кепилдик берүү. Бул үчүн санариптик билим берүү борборлорун максималдуу түрдө колдонуу.
7. Мугалимдин жетишсиздигин жоюу үчүн жаш мугалим депозитин киргизүү.
8. Мугалим билим берүү ишмердиги менен гана алектенет, окуучулардан жана ата-энелерден каражаттарды топтоого тартылбай тургандыгын мыйзам менен белгилөө.

 БАЛДАРГА КОШУМЧА БИЛИМ БЕРҮҮ
Мектептеги сабактардан бош убакытта балдарга кошумча билим берүү алардын мүнөзүн, эркин калыптандырат, толеранттуулукка, курдаштарын жана улууларды урматтоого тарбиялайт, физикалык жактан чыйралтат, чыгармачылык үчүн мейкиндик берет, өзүнүн күчтүү жактарын, кызыкчылыктарын жана таланттарын ачууга, ошондой эле эрте кесиптик багыт алууга жардам берет. Балдар келечектеги кесипке канчалык эрте даярдана баштаса, ошончолук өлкөнүн туруктуу өнүгүүсү үчүн жакшы.
Балдарга кошумча билим берүүнүн баштапкы абалы
Кыргызстанда балдарга кошумча билим берүү системасында балдардын чыгармачылыгын өнүктүрүү боюнча 70 мектептен тышкаркы кошумча билим берүү уюмдары иш алып барат (мындан ары – МТКБУ): Ош областында жана Ош шаарында – 11, Жалал-Абад областында – 22, Баткен областында – 5, Нарын областында – 4, Талас областында – 4, Ысык-Көл областында – 9, Чүй областында – 9, Бишкек шаарында - 6. Республикалык мектептен тышкаркы кошумча билим берүү уюмдары: - республика боюнча МТКБУнун ийримдеринин жана студияларынын жалпы саны – 2566, алардын ичинен жалпы билим берүүчү мектептердин базасында – 675, ар кандай багыттар боюнча студиялардын саны: музыкалык – 422, көркөм өнөр жана колдонмо – 452, билим берүү – 252, спорттук – 103, экологиялык – 303, техникалык – 131, ар түрдүү – 228.
Өлкөдө кошумча билим берүү менен камтылган балдардын саны болгону 7,8% түзөт, ал эми техникалык чыгармачылык менен – 0,5% гана, бул өлкө үчүн абдан маанилүү болгон болочок техникалык адистерди даярдоо үчүн дээрлик жетишсиз.
Балдардын көпчүлүгү айыл жеринде жашайт жана кошумча билим берүү айыл чарбасына багытталган эмес. Эгерде балдар айыл чарба тармагында билим жана көндүмдөргө ээ болсо, анда алар ата-энелерине жардам бере алмак жана келчекте айыл чарбасындагы ишке даяр болмок. Мындан тышкары, балдарга кошумча билим берүүнүн түзүмүнүн жана мазмунунун өлкөнү өнүктүрүүнүн артыкчылыктарына ылайык келүүсү маселе бойдон калууда. Балдарга кошумча билим берүү системасын өлкөнү өнүктүрүүнүн артыкчылыктарына багытталгандыгы критерийи боюнча оптимизациялоо зарыл.
Мектептен тышкаркы уюмдардын 60% ыңгайлаштырылган имараттарда жайгашкан, 26 уюмдун өзүнүн имараты жок.
МТКБУ ишмердигин учетко алуу жана мониторингдөө системасы жок.

Кошумча билим берүүнү туруктуу өнүктүрүүгө таасирин тийгизүүчү көйгөйлөр болуп төмөнкүлөр саналат:
1.
Мыйзамдык базанын жетилбегендиги.

2.
Балдарды кошумча билим берүү менен камтуунун төмөндүгү (7.8 %).

3.
Балдарды техникалык чыгармачылык менен камтуунун төмөндүгү (0,5%).

4.
Айыл чарба тармагында балдарга кошумча билим берүүнүн жоктугу.

5.
Балдарга кошумча билим берүү системасынын өлкөнү өнүктүрүүнүн артыкчылыктарына ылайык келбегендиги.

6.
Иштеп жактан МТКБ уюмдарын жай жана ресурстар менен камсыздоонун жетишсиздиги.

7.
Балдарга кошумча билим берүүнү өнүктүрүү үчүн стимулдардын жоктугу.

8.
Сапаттуу кошумча билим алуунун жеткиликтүүлүгүнүн социалдык жана аймактык теңсиздиги.
9.
МТКБ уюмдарынын ишмердигин учетко алуунун жана мониторингдөөнүн натыйжалуу системасынын жоктугу.

2024-жылы кошумча билим берүүнүн абалы:
1. Мыйзамдык база балдарга кошумча билим берүү системасынын ийгиликтүү өнүгүшүнө өбөлгө түзөт.
2. Балдарга кошумча билим берүү менен камтуу 15 %га чейин жогорулатылды.

3. Балдарды техникалык чыгармачылык менен камтуу 5%га чейин жогорулады.

4. Айыл чарба тармагында балдарды кошумча билим берүү менен камтуу 5%ды түздү.

5. Балдарга кошумча билим берүү системасы оптималдаштырылды жана өлкөнү өнүктүрүүнүн артыкчылыктарына ылайык келтирилди.

6. 26 уюм жай менен камсыздалды жана МТКБ уюмдарын ресурстук камсыздоо гранттык, демөөрчүлүк каражаттардын жана Кыргыз Республикасынын мыйзамдарында тыюу салынбаган башка каржылоо булактарынын эсебинен кыйла жакшырды.

7. Балдарга кошумча билим берүүнү өнүктүрүү үчүн стимул берүүнүн натыйжалуу системасы түзүлдү. 

8. Бардык МТКБ уюмдарында каалаган балдар үчүн сапаттуу кошумча билим алуунун жеткиликтүүлүгү камсыздалды. 
9. МТКБ уюмдарынын ишмердигин учетко алуунун жана мониторингдөөнүн натыйжалуу системасы түзүлдү.

Балдарга кошумча билим берүүнү өнүктүрүү жолдору
1. КР ченемдик укуктук актыларына тиешелүү өзгөртүүлөрдү киргизүү менен балдарга кошумча билим берүүнүн өнүгүшүнө тоскоолдук кылган мыйзамдык кедергилерди аныктоо жана жоюу.

2. Мамлекеттик жана муниципалдык МТКБ уюмдарында балдарды кошумча билим берүү менен камтууну мүмкүн болуучу максимумга чейин этап -этабы менен жогорулатуу үчүн шарттарды түзүү, жеке, мамлекеттик-жеке жана муниципалдык-жеке МТКБ уюмдарды ачууга стимул берүү.
3. Мамлекеттик жана муниципалдык МТКБ уюмдарында балдарды техникалык чыгармачылык менен камтууну мүмкүн болуучу максимумга чейин этап -этабы менен жогорулатуу үчүн шарттарды түзүү. Балдардын техникалык чыгармачылыгы менен алектенген МТКБ уюмдарын ачууга, анын ичинде бардык региондордо мамлекеттик-жеке жана муниципалдык-жеке МТКБ уюмдарынын ачылышына дем берүү.
4. Мамлекеттик жана муниципалдык МТКБ уюмдарында айыл чарба жаатында балдарга кошумча билим берүү программаларын этап-этабы менен ачуу. Айыл чарба тармагында балдарга кошумча билим берүү программалары менен жеке МТКБ уюмдарынын ачылышына шарт түзүү жана түрткү берүү. Айыл чарба жаатында балдарга кошумча билим берүү программалары менен мамлекеттик-жеке жана муниципалдык-жеке МТКБ уюмдарынын  ачылышын стимулдаштыруу.

5. Өлкөнү өнүктүрүүнүн артыкчылыктары үчүн кыйла пайдалуу критерийлер боюнча оптималдаштыруу көз карашынан балдарга кошумча билим берүү системасына, өлкөнү өнүктүрүүнүн артыкчылыктарына талдоо жүргүзүү.

6. 26 МТКБУну жайлар менен камсыздоо жана аларды ресурстук камсыздоону жакшыртуу үчүн каражаттарды (гранттарды, эл аралык уюмдардын программаларын ж.б.) издөө.

7. Төмөнкүлөрдүн эсебинен балдарга кошумча билим берүүнү өнүктүрүү үчүн дем берүүнүн натыйжалуу системасын түзүү:

- мыкты МТКБ уюмдарын жана бул жааттагы мыкты кадрларды туруктуу колдоонун;
- МТКБ уюмдарына туруктуу методикалык жардам берүүнүн;

- МТКБУ кызматкерлеринин статусун мугалимдин статусуна теңдештирүүнүн;

- эл аралык уюмдардын жардамынын бир бөлүгүн балдарга кошумча билим берүүнү өнүктүрүүгө багыттоонун.

8. Өнүккөн МТКБ уюмдарынын базасында бардык каалаган балдарга кошумча билим берүүнүн жеткиликтүүлүгү камсыздалган шаардык жана райондук санариптик билим берүү борборлорун уюштуруу.

9. КР ББМСтин базасында МТКБУнун ишмердигин учетко алуу жана мониторинг жүргүзүү системасын иштеп чыгуу жана киргизүү.
ОКУУ КИТЕПТЕРИ
Окуу китептери менен камсыздоо көйгөйүнүн баштапкы абалы
Азыркы учурда Кыргыз Республикасында окуу китептерин даярдоого жана басып чыгарууга, аларды мектепке чейин жеткирүүгө Билим берүү жана илим министрлигине мамлекеттик бюджеттен жылына 120 млн. сом бөлүнөт. Бирок, жалпы билим берүүчү мектептерди окуу китептери жана 17 окуу-методикалык комплекстер менен толук камсыздоого жыл сайын беш эсе көп – 600 млн. сом бөлүнүшү керек.
2017-жылы бюджеттик каражатка 11 аталыштагы жалпы 641850 нуска окуу китеби, ошондой эле мугалимдер үчүн 7 аталыштагы окуу-методикалык окуу куралдары чыгарылган жана мектептерге жеткирилип берилген. 2018-жылы Дүйнөлүк банктын долбоорунун колдоосу менен 5-6-класстын окуучулары үчүн 33 аталыштагы 3 миллионго жакын нуска окуу китеби басылып чыккан.
А.Осмонов атындагы улуттук китепкана Кыргыз Республикасынын китепканалар ассоциациясы менен бирге электрондук форматта окуу китептеринин жана окуу материалдарынын улуттук репозиторийин түзгөн (www.lib.kg).
2018-жылы Дүйнөлүк банктын долбоорунун колдоосу менен 5-6-класстын окуучулары үчүн 33 аталыштагы 3 миллионго жакын нуска окуу китеби басылып чыккан, Азия өнүктүрүү банкынын долбоорунун жардамы менен 7-9-класстын окуучулары үчүн табигый-математикалык циклдин 12 аталыштагы окуу-методикалык комплекстери басылып чыгарылган.
Башталгыч класстар үчүн “iBilim”, ошондой эле 5-9-класстар үчүн “Билим булагы” электрондук кошумча окуу материалдары иштелип чыккан жана КР Билим берүү жана илим министрлигинин сайтында жайгаштырылган. 

Жаңы муундун окуу китептерин ижарага берүү маселеси чечилген, Министрликтин алдында “Жаңы китеп” уюму түзүлгөн.
Окуучуларды окуу китептери менен камсыздоо көйгөйү:
1. Республиканын мектептеринин китепканаларындагы окуу китептеринин жарымынан көбү физикалык жана моралдык жактан эскирген, санитардык-гигиеналык талаптарга жооп бербейт. 

2.  Окуу китептерине болгон керектөөлөрдү сапаттык жана сандык баалоо мектептин деңгээлинде гана жүргүзүлөт.

3.  Окуу китептерин иштеп чыгууда компетенттүүлүк мамиле эмес, билимдик мамиле колдонулат. Бүгүнкү күнгө чейин окуу китептеринин жолун улантуучулугу, атаандаштыгы жана вариативдүүлүгү боюнча маселелер чечиле элек.

4.  Окуу китептери жана ОМК көз карандысыз экспертизадан жана мектептерде милдеттүү апробациялоодон өтпөйт.

5.  Окуу китептеринин иштеп жаткан жана келечектеги авторлорун окутуу жана алардын квалификациясын жогорулатуу боюнча иштер жүргүзүлбөйт.

6.  Окуу китептерин ижарага берүү механизминин начардыгы.

7.  Заказды аткарууга басмаканаларды конкурстук тандоонун натыйжасыз механизми.
8.  Окуу китептерин жазуунун жана басып чыгаруу системасмынын жетилбегендиги.

9.  Окуу китептерин даярдоо жана басып чыгаруу жөнүндө жобо заманбап окуу китептерин түзүү боюнча талаптарга жооп бербейт.

10.  Азыркы учурда окуу китептеринин автордук укуктары басмаканаларга бекитилип берилген, ошондуктан авторлор да, КР БИМ да аларды нускалай алышпайт же башка жол менен колдоно алышпайт.
2024-жылы окуу китептери менен камсыздоо көйгөйүнүн абалы
1. Ар түрдүү окуу китептеринин жана ОМКнын (кагаз жана электрондук түрдө) номенклатурасы, сапаты, мазмуну, полиграфиялык аткарылышы жана физикалык абалы боюнча жолун улантуучулукту эске алуу менен МБСтин талаптарына жооп берет.

2. Окуу китептерин керектөөнүн сапатын жана санын баалоо жана аларды бөлүштүрүү мектептин, райондун/шаардын жана КР БИМдин деңгээлинде жүргүзүлөт.

3. Окуу китептери жолун улантуучулукту, атаандаштыкты, интеграциялануучулугун жана вариативдүүлүгүн эске алуу менен компетенттүүлүк мамиленин негизинде иштелип чыкты.
4. Окуу китептери жана ОМКлар көз карандысыз экспертизадан жана мектептерде милдеттүү апробациялоодон өткөрүлөт.

5. Окуу китептеринин иштеп жаткан жана келечектеги авторлорун окутуу жана квалификациясын жогорулатуу боюнча система түзүлгөн жана колдонууга киргизилген.

6. Окуу китептерин ижарага берүү механизми жакшыртылды.

7. Окуу китептерге заказдарды аткарууга басмаканаларды конкурстук тандоо механизми жакшыртылды.

8. Окуу китептерин жазуу жана басып чыгаруу боюнча жаңы система ишке киргизилди.

9. Окуу китептерин даярдоо жана басып чыгаруу жөнүндө жаңы жобо колдонууга киргизилди.

10. Окуу китептеринин автордук укуктары (менчик укугу) КР БИМге бекитилген жана ал окуу китептерин керектүү санда нускалай алат. КР БИМ окуу китептерин чыгаруу үчүн өзүнүн басмаканасына ээ.

Окуу китептери менен камсыздоо көйгөйүн чечүү жолдору
1. Окуу китептеринин жана ОМКнын номенклатурасы, алардын мазмуну жана жолун улантуучулугу МБСтин негизиндеги басып чыгаруу планы менен камсыздалат. Ар түрдүү окуу китептеринин жана ОМКнын сапаты (кагаз жана электрондук түрдө) көз карандысыз экспертизанын жана мектептерде апробациялоонун эсебинен жогорулайт. Полиграфиялык аткаруунун жана физикалык абалдын сапаты басмаканаларга карата коюлуучу катуу талаптардын эсебинен камсыздалат.
2. Окуу жылынын башында окуучулардын тизмелери жана ижара үчүн окуу китептеринин саны боюнча кийинки жылга карата номенклатура жана керектүү окуу китептеринин саны аныкталат (жана бекитилет) жана райББ/шаарББга өтүнмө берилет. Мектептердин өтүнмөлөрү боюнча райББ/шаарББ БИМдин окуу китептери секторуна өтүнмө беришет. КР БИМдин окуу китептери сектору өлкө боюнча керектүү окуу китептеринин жалпы тизмесин түзөт жана басмаканалар боюнча мүмкүн болгон санда заказдарды жайгаштырат. КР БИМдин окуу китептери сектору басмаканалардан окуу китептерин алат жана райББ/шаарББга берет. РайББ/ шааББ окуу китептерин мектептерге берет. Райондук/шаардык нускалоо борбору жетишпеген окуу китептерин көбөйтөт жана аларга берет.

3. Окуу китептерине компетенттүүлүк мамиленин негизинде мазмуну, алардын жолун улантуучулугу, атаандаштыгы, интеграциялануучулугу жана вариативдүүлүгү сыяктуу милдеттүү талаптар коюлат.

4. Окуу китептери жана ОМКлар көз карандысыз экспертизадан жана мектептерде апробациялоодон өтүүгө милдеттүү.

5. Окуу китептерин иштеп жаткан жана келечектеги авторлорду окутуу жана квалификациясын жогорулатуу боюнча системаны түзүү жана колдонууга киргизүү. Негизги критерий мугалимдер, окуучулар, ата-энелер жана коомчулук тарабынан онлайн сурамжылоо менен аныкталган окуу китептеринин сапаты болуп саналат. Ал үчүн шаардык жана райондук санариптик билим берүү борборлорун максималдуу түрдө колдонуу.
6. Окуу китептерин ижарага берүү механизминин натыйжалуулугун жогорулатуу максатында аны кайра карап чыгуу.

7. Окуу китептерге заказдарды аткарууга басманкаларды конкурстук тандоо механизмин кайра карап чыгуу. Критерийи болуп басмаканалардын продукттарынын сапаты жана объективдүүлүгү саналат.
8. Окуу китептерин жазуу жана басып чыгаруу боюнча жаңы системаны киргизүү, ал кийинкидей болот. Окуу китептери боюнча эксперттик комиссия түзүлөт. Ага: 60 % - практик-мугалимдер; 20% - педагогикалык илимдин өкүлдөрү; 10 % - ата-энелер; 10% - мектеп окуучулары кирет. Окуу китептеринин жолун улантуучулугун камсыздоо максатында окуу китептердин кластерин түзүүгө конкурс жарыяланат. Кластер өзү менен бардык класстар боюнча предмет боюнча окуу китептеринин тизмесин билдирет. Автордук жамаатты илимдин өкүлү жетектейт. Эксперттик комиссия конкурстун катышуучуларынын өтүнмөлөрүн карап чыгат жана чечимди жөнөкөй көпчүлүк добуш менен кабыл алат. Жеңген автордук жамаат эксперттик комиссияга окуу китебин көрсөтөт. Эксперттик комиссия окуу китебин мугалимдерге жана окумуштууларга экспертизага жиберет. Эксперттик комиссия жеткире иштелип чыккан окуу китебин карап чыгат жана апробациялоо жөнүндө чечим кабыл алат. Окуу китеби ар кандай түрдөгү бир нече мектептерге апробациялоого берилет, пикирлер жана эскертүүлөр чогултулат, алар авторлорго жиберилет. Авторлор окуу китебин толуктап иштеп чыгышат. Эксперттик комиссия толукталып иштелип чыккан окуу китебин карап чыгат жана басып чыгаруу же андан ары апробациялоо жөнүндө чечим кабыл алат. Эксперттик комиссия окуу китептер секторуна басып чыгаруу үчүн өткөрүп берет.
9. Окуу китептерин даярдоо жана басып чыгаруу жөнүндө жаңы жобону иштеп чыгуу жана колдонууга киргизүү.
10. Окуу китептерге мыйзамдуу автордук укук (менчик укугу) КР БИМге бекитилген жана ал окуу китептерин керектүү санда нускалай алат. КР БИМ окуу китептерин чыгаруу үчүн өзүнүн басмаканасын түзөт.

Негизги окуу китептери менен камсыздоо планы (электрондук жана кагаз түрүндө):
2022 – 60 %;

2023 – 80 %;

2024 – 100 %.

Окуу китептери менен камсыз болууга мониторинг бардык мектептер, алардын ар бир класста бар болгондугу боюнча графикке ылайык жылына бир жолу жүргүзүлөт.
Каржылоо булактары:

- мамлекеттик бюджет;

- эл аралык гранттар жана насыялар;

- демөөрчүлөрдүн каражаттары;

- топтомо фонддор;

- көзөмөлчүлүк кеңештердин каражаттары.

МЕКТЕПКЕ ЧЕЙИНКИ БИЛИМ БЕРҮҮ
Мектепке чейинки билим берүү баланын физикалык жана психикалык жактан тез өнүккөн мезгил болуп саналат, кийинки билим алуу үчүн фундамент катары кызмат кылуучу жалпы психологиялык, физиологиялык жана когнитивдик көндүмдөр салынат. Ошондой эле түшүнүү менен эмгектенүүнүн жөнөкөй көндүмдөрүн түзүү маанилүү болуп саналат. Мектепке чейинки билим берүүнүн ийгиктүүлүгү үчүн үй-бүлөнүн активдүү катышуусу зарыл.
Мектепке чейинки билим берүүнүн баштапкы абалы
Кыргызстанда көз карандысыздыктын биринчи жылдарында балдарды мектепке чейинки билим берүү жана тарбиялоо менен камтуунун көрсөткүчү кескин төмөндөгөн жана 7% гана түзгөн. Бул иштеп жаткан типтүү 1596 бала бакчанын ичинен 1000ден ашууну менчиктештирүүнүн же башка уюмдарга кайра профилдештирүүнүн натыйжасында болгон.
Мектепке чейинки билим берүү менен балдарды камтуу бүгүнкү күндө 26% түзөт.
2009 – жылы “Мектепке чейинки билим берүү жөнүндө” мыйзам, 2017-жылы үч жаштан алты жашка чейин балдарды өнүктүрүү боюнча “Балалык” программасы кабыл алынган. 2020-жылы “Мектепке чейинки билим берүү жана балдарды кароо” МБС бекитилген. 

Балдарды мектепке даярдоону жакшыртуу үчүн “Наристе” балдарды мектепке даярдоо программасы иштелип чыккан, 2006 – жылы ал 100 саатты түзгөн, 2012 – жылы 240 саат, 2016-жылы 480 саат. Азыркы учурда 6-7 жаштагы бардык балдар бул программа менен камтылган.
Мектепке чейинки билим берүү уюмдарын мониторингдөө жана баалоо системалуу түрдө жана тиешелүү деңгээлде жүргүзүлбөйт.
Мектепке чейинки билим берүү кызматкерлери мектепке чейинки педагогикадагы заманбап ыкмалардын негизинде квалификациясын жогорулатууга муктаж.

Колдонуудагы мыйзамдар мектепке чейинки билим берүүнүн альтернативдүү формаларын (жеке, жеке-мамлекеттик, кыска мөөнөттүү, күндүзгү өнүктүрүү борборлору, жайлоодогу бала бакчалар ж. б.) ачууну жана иштөөсүн кыйындатат. Ушундан улам мектепке чейинки билим берүү уюмдарынын көпчүлүгү мыйзамсыз иш алып барышат жана аларды көмүскөдөн чыгаруу зарыл.
Балдардын социалдашуусуна, аларды маданий ар түрдүүлүккө ыңгайлаштырууга, эстетикалык сезимди калыптандырууга өбөлгө түзүүчү заманбап технологияларга негизделген окуу-методикалык комплекстер жетишсиз.
Мектепке чейинки билим берүүдө төмөнкүдөй көйгөйлөр бар:
1. Балдарды мектепке чейинки билим берүү менен камтуунун төмөндүгү – 26 %.
2. Мектепке чейинки билим берүү уюмдарын мониторингдөө жана баалоо системалуу түрдө жана тиешелүү деңгээлде жүргүзүлбөйт.
3. Мектепке чейинки билим берүү кызматкерлери мектепке чейинки педагогикадагы заманбап ыкмалардын негизинде квалификациясын жогорулатууга муктаж.
4. Колдонуудагы мыйзамдар мектепке чейинки билим берүүнүн альтернативдүү формаларын (жеке, жеке-мамлекеттик, кыска мөөнөттүү, күндүзгү өнүктүрүү борборлору, жайлоодогу бала бакчалар ж. б.) ачууну жана иштөөсүн кыйындатат.
5. Инклюзивдүү билим берүү маданиятын калыптандыруу программалары жетишсиз.
6. Балдардын социалдашуусуна, аларды маданий ар түрдүүлүккө ыңгайлаштырууга, эстетикалык сезимди жана экологиялык көндүмдөрдү калыптандырууга өбөлгө түзүүчү заманбап технологияларга негизделген окуу-методикалык комплекстер жетишсиз.
7. Үй-бүлөнүн мектепке чейинки билим берүүгө катышуусунун начардыгы жана коопсуз билим берүү чөйрөсүнүн толук түзүлбөгөндүгү.
8. Мектепке чейинки билим берүүчү пелагогдордун кесиптик квалификациялык стандарттарынын жана аларды сертификациялоонун жоктугу.
2024-жылы мектепке чейинки билим берүүнүн абалы:
1. Мектепке чейинки билим берүү уюмдарынын балдарды камтуусу 50%га чейин жеткирилди.
2. Мектепке чейинки билим берүү уюмдарын көз карандысыз аккредитациялоо боюнча жөнөкөйлөтүлгөн процедура иштелип чыкты жана ишке киргизилди. Процедура мектепке чейинки билим берүү уюмдарынын көлөмүнө жана түрлөрүнө жараша баалоого дифференцияланган мамилени ишке ашырат.
3. Мектепке чейинки билим берүү системасынын кызматкерлеринин квалификациясын туруктуу жогорулатуунун заманбап системасы иштелип чыкты жана ишке киргизилди.
4. Мектепке чейинки билим берүүнүн альтернативдүү формаларын (жеке, жеке-мамлекеттик, кыска мөөнөттүү, күндүзгү өнүктүрүү борборлору, жайлоодогу бала бакчалар ж. б.) ачууну жана иш алып баруусун жөнөкөйлөтүү максатында колдонуудагы мыйзамдарга өзгөртүүлөр киргизилди.

5. Инклюзивдүү билим берүү маданиятын калыптандыруучу программалардын толук комплекси иштелип чыкты жана ишке киргизилди.
6. Балдардын социалдашуусуна, аларды маданий ар түрдүүлүккө ыңгайлаштырууга, эстетикалык сезимди жана экологиялык көндүмдөрдү калыптандырууга өбөлгө түзүүчү заманбап технологияларга негизделген окуу-методикалык комплекстер иштелип чыкты жана ишке киргизилди.

7. Мектепке чейинки билим берүүгө үй-бүлөнүн катышуусунун жана коопсуз билим берүү чөйрөсүн түзүүнүн Болжолдуу программасы иштелип чыкты жана ишке киргизилди.
8. Мектепке чейинки педагогдордун кесиптик квалификациялык стандарттары иштелип чыкты жана аларды көз карандысыз сертификациялоо системасы ишке киргизилди.
2024-жылга карата мектепке чейинки билим берүүнү өнүктүрүү жолдору
1. Иштеп жаткан МЧБУнун контингентин көбөйтүү жана мектепке чейинки билим берүүнүн альтернативдүү формаларын ачуунун эсебинен мектепке чейинки билим берүү уюмдарынын балдарды камтуусун 50%га чейин жогорулатуу. 
2. Мектепке чейинки билим берүү уюмдарын көз карандысыз аккредитациялоо боюнча жөнөкөйлөтүлгөн процедураны иштеп чыгуу жана ишке киргизүү. Процедура мектепке чейинки билим берүү уюмдарынын көлөмүнө жана түрлөрүнө жараша баалоого дифференцияланган мамилени ишке ашырат.
3. Мектепке чейинки билим берүү системасынын кызматкерлеринин квалификациясын туруктуу жогорулатуунун заманбап системасын иштеп чыгуу жана ишке киргизүү. Ал үчүн шаардык жана райондук санариптик билим берүү борборлорун максималдуу түрдө колдонуу.
4. Мектепке чейинки билим берүүнүн альтернативдүү формаларын ачууну жана иш алып баруусун жөнөкөйлөтүү максатында колдонуудагы мыйзамдарга өзгөртүүлөрдү киргизүү.
5. Инклюзивдүү билим берүү маданиятын калыптандыруучу программалардын толук комплексин иштеп чыгуу жана ишке киргизүү.
6. Балдардын социалдашуусуна, аларды маданий ар түрдүүлүккө ыңгайлаштырууга, эстетикалык сезимди жана экологиялык көндүмдөрдү калыптандырууга өбөлгө түзүүчү заманбап технологияларга негизделген окуу-методикалык комплекстерди иштеп чыгуу жана ишке киргизүү.
7. Мектепке чейинки билим берүүгө үй-бүлөнүн катышуусунун жана коопсуз билим берүү чөйрөсүн түзүүнүн Болжолдуу программасын иштеп чыгуу жана ишке киргизүү.
8. Мектепке чейинки педагогдордун кесиптик квалификациялык стандарттарын жана аларды көз карандысыз сертификациялоо системасын иштеп чыгуу жана ишке киргизүү.

МЕКТЕПТИК БИЛИМ БЕРҮҮ
Мектептик билим берүүнүн баштапкы абалы
Кыргыз Республикасынын Конституциясына жана КР “Билим берүү жөнүндө” мыйзамына ылайык Кыргыз Республикасында акысыз мектептик билим берүү камсыздалган. Мектептик билим берүү билим берүү системасынын негизги звеносу болуп саналат жана 3 баскычты камтыйт: башталгыч жалпы, негизги жалпы, орто жалпы. 2020-2021-окуу жылында 2288 мектеп иш алып барган, аларда 1316600 окуучу билим алган. Мектептерде 78500 мугалим эмгектенет. Алардын ичинен жогорку билимге - 85%, орто кесиптик билимге  - 9% орто жалпы билимге - 6% ээ.
Мектептик билим берүүнүн бардык бутактары үчүн жалпы көйгөй болуп төмөнкүлөр саналат:
1. Заманбап тенденцияларга жана технологияларга ылайык мугалимдерди даярдоонун натыйжалуу системасынын жоктугу. Педагогикалык адистиктердин бүтүрүүчүлөрү жетишерлик деңгээлде жаңы маалыматтык билим берүү технологияларына ээ эмес, санариптик экономиканын алкагында ийгиликтүү иштөөгө даяр эмес. 
2. Ата мекендик окуу китептеринин жана жаңы муундун окуу-методикалык комплекстеринин жоктугу.
3. Билим берүүнүн мазмуну бузулушуна алып келген окуучулардын жыйынтыктарын формалдуу баалоо. Окуучулар окууга аракет кылышпайт, анткени алар кандай болсо да канааттандырарлык баа ала тургандыгын билишет. Аралыктан билим берүү режиминдеги окуу бул көйгөйдү олуттуу белгиледи. Булардын бардыгы Кыргызстан дүйнө боюнча акыркы орунду ээлеген PISA-2006 жана 2009 программасынын жыйынтыктары менен тастыкталган.
4. Зээндүү балдарды өнүктүрүүнү колдоочу республикалык программанын жоктугу.
5. Окуучулардын мектепте ээ болгон базалык компетенцияларынын топтому заманбап рыноктун талаптарына ылайык келбейт (коммуникация, санариптештирүү, кооперация, креативдүүлүк, өз алдынчалуулук ж.б.). Жөндөмдөрдү жана көндүмдөрдү иш жүзүндө өнүктүрүүгө багытталган инновациялык программалар билим берүү процессине жетишсиз киргизилген.
6. Мектептердин (биринчи кезекте айыл жергесинде), өзгөчө табигый-математикалык циклдеги кабинеттердин, технологиялардын, информатиканын начар материалдык-техникалык базасы окуучулардын заманбап техникалык көндүмдөрдү өздөштүрүү мүмкүнчүлүгүнүн жоктугуна алып келүүдө.
7. Мектептердин статусу окуучулардын социалдык жактан теңсиздигине жана бир мектептин ашыкча толтурулушуна жана башкалардын толук эмес комплекттелишине алып келүүдө.

8. Ылдам Интернеттин жана билим берүү ресурстарынын жеткиликтүү болбогондугу, билим берүү процессине санариптик технологияларды киргизүүнүн начардыгы көптөгөн мектептерде керектүү ресурстарды колдонуу жана индивидуалдуу билим берүү траекториясы боюнча окутуу үчүн мүмкүнчүлүктөрдү бербейт.
9. Билим берүүнүн сапатын көз карандысыз баалоо системасынын жоктугу. Мамлекеттик аккредитациялоо системасы эскирген (буга чейин ал мамлекеттик коррупцияга каршы документтерде коррупциялык зона катары көрсөтүлгөн).
10. Мектеп окуучуларын эрте кесиптик даярдоону сунуштоочу мектептердеги буга чейин натыйжалуу иш алып барган ОӨК ситемасынын жок болуп кетүүсү.
2024-жылы мектептик билим берүүнүн абалы
1. Билим берүүнүн бардык багыттары боюнча педагогдорду даярдаган (мектепке чейинки, мектептик, мектептен тышкаркы, инклюзивдүү) жана жаңы билим берүү технологияларын, долбоорлорду, окуу китептерин, ОМКларды ж.б. максималдүү түрдө киргизүүгө багытталган жождордун жана окождордун тармагын оптимизациялоо жүргүзүлдү. Кыргыз, орус жана англис тилдеринде эркин сүйлөгөн педагогикалык адистиктердин бүтүрүүчүлөрү үчүн стимулдар ишке киргизилди. Мугалимдерди жана тарбиячыларды көз карандысыз сертификациялоо системасы ишке киргизилди.
2. Заманбап талаптарга ылайык келген жалпы жана предметтик компетенцияларды калыптандырууга багытталган бардык класстар үчүн принципиалдуу жаңы санариптик окуу китептер жана окуу-методикалык комплекстер түзүлдү.
3. PISA-2025 даярдоо боюнча Иш-чаралар планынын негизинде PISA-2025 эл аралык баалоого даярдоо жана андан ары катышуу боюнча иш-аракеттердин улуттук планы иштелип чыкты жана ишке киргизилди. Өлкөнүн бардык мектептери үчүн бирдиктүү онлайн бүтүрүүчү экзамендер киргизилген. Баалоонун жыйынтыктарынын негизинде коштоонун ар кандай методологияларын колдонуу менен окутууда кыйынчылыктарды жеңүүнүн комплекстүү программасы жыл сайын түзүлүүдө.

4. Зээндүү балдарды колдоонун улуттук программасы иштелип чыкты жана киргизилди.

5. Заманбап талаптарга ылайык келген (коммуникация, санариптештирүү, кооперация, креативдүүлүк, өз алдынчалуулук ж.б.) окуучуларда базалык компетенциялардын калыптанышына кепилдик берген, санариптик куралдарды колдонуу менен окутуунун заманбап оюн түрүндөгү, долбоордук, изилдөөчүлүк технологиялары иштелип чыкты жана киргизилди.
6. Мектептердин материалдык-техникалык базасы чыңдалды. Табигый-математикалык циклдин, технологиялардын жана информатиканын программалары модернизацияланды, өнүккөн мектептерде инновациялык платформалар түзүлдү, мектептерди эрте профилдештирүү боюнча бир катар иш-чаралар жүргүзүлдү.

7. Мамлекеттик-жеке өнөктөштүктү күчөтүүнүн негизинде мектеп окуучуларынын социалдык теңсиздигин, бир мектептин ашыкча толтурулушун жана башка мектептин жетиштүү толбой калышын минималдаштыруу программасы иштелип чыкты жана ишке ашырылууда.
8. Мектепте билим берүү үчүн унификацияланган санариптик платформа (Санарип мектеп) түзүлдү жана ишке киргизилди. Мектептерди ылдам Интернет менен камтуу 80%га чейин жеткирилди. Мектептерге жардам берүү үчүн шаардык жана райондук санариптик билим берүү борборлору максималдуу түрдө колдонулууда.
9. Мектептик билим берүүнүн сапатын баалоонун эл аралык деңгээлде таанылган системасы катары мектептерди көз карандысыз аккредитациялоо киргизилди.

10. Мектеп окуучуларын эрте кесиптик даярдоону сунуштоочу мектептерде ОӨК системасын кайра жандандыруунун пилоттук программасы ишке ашырылды.
2024-жылга карата мектептик билим берүүнү өнүктүрүү жолдору
1. Билим берүүнүн бардык багыттары боюнча педагогдорду даярдаган (мектепке чейинки, мектептик, мектептен тышкаркы, инклюзивдүү) жана жаңы билим берүү технологияларын, долбоорлорду, окуу китептерин, ОМКларды ж.б. максималдуу түрдө киргизүүгө багытталган жождордун жана окождордун тармагын оптимизациялоо. Кыргыз, орус жана англис тилдеринде эркин сүйлөгөн педагогикалык адистиктердин бүтүрүүчүлөрү үчүн стимулдарды ишке киргизүү. Мугалимдерди жана тарбиячыларды көз карандысыз сертификациялоо системасын ишке киргизүү.
2. Заманбап талаптарга ылайык келген жалпы жана предметтик компетенцияларды калыптандырууга багытталган бардык класстар үчүн принципиалдуу жаңы санариптик окуу китептерди жана окуу-методикалык комплекстерди түзүү.
3. PISA-2025 даярдоо боюнча Иш-чаралар планынын негизинде PISA-2025 эл аралык баалоого даярдоо жана андан ары катышуу боюнча иш-аракеттердин улуттук планын иштеп чыгуу жана ишке киргизүү. Өлкөнүн бардык мектептери үчүн бирдиктүү онлайн бүтүрүүчү экзамендерди киргизүү. Баалоонун жыйынтыктарынын негизинде коштоонун ар кандай методологияларын колдонуу менен окутууда кыйынчылыктарды жеңүүнүн комплекстүү программасын жыл сайын түзүү зарыл.

4. Зээндүү (таланттуу) балдарды колдоонун улуттук программасын иштеп чыгуу жана киргизүү.

5. Заманбап талаптарга ылайык келген (коммуникация, санариптештирүү, кооперация, креативдүүлүк, өз алдынчалуулук ж.б.) окуучуларда базалык компетенциялардын калыптанышына кепилдик берген, санариптик куралдарды колдонуу менен окутуунун заманбап оюн түрүндөгү, долбоордук, изилдөөчүлүк технологияларын иштеп чыгуу жана киргизүү.
6. Мектептердин материалдык-техникалык базасын чыңдоо. Табигый-математикалык циклдин, технологиялардын жана информатиканын программаларын модернизациялоо. Өнүккөн мектептерде инновациялык платформаларды түзүү. Мектептерди эрте профилдештирүү боюнча иш-чараларды жүргүзүү.

7. Мамлекеттик-жеке өнөктөштүктү күчөтүүнүн негизинде мектеп окуучуларынын социалдык теңсиздигин, бир мектептин ашыкча толтурулушун жана башка мектептин жетиштүү толбой калышын минималдаштыруу программасын иштеп чыгуу жана ишке ашыруу.
8. Мектепте билим берүү үчүн унификацияланган санариптик платформа (Санарип мектеп) түзүү жана ишке киргизүү. Мектептерди ылдам Интернет менен камтууну 80%га чейин жеткирүү. Мектептерге методикалык жана маалыматтык жардам көрсөтүү үчүн шаардык жана райондук санариптик билим берүү борборлорун максималдуу түрдө колдонуу.
9. Мектептик билим берүүнүн сапатын баалоонун эл аралык деңгээлде таанылган системасы катары мектептерди көз карандысыз аккредитациялоону киргизүү.

10. Мектеп окуучуларын эрте кесиптик даярдоону сунуштоочу мектептерде ОӨК системасын кайра жандандыруунун пилоттук программасын иштеп чыгуу жана ишке ашыруу.
ТАРБИЯЛОО ПРОЦЕССИ
2020-жылга чейин Кыргыз Республикасынын мектеп окуучуларын жана жаштарды тарбиялоо концепциясы Кыргыз Республикасынын Билим берүү жана илим министринин 2014-жылдын 22-июлундагы № 545/1 буйругу менен бекитилген.
Тарбиялоо көйгөйүнүн баштапкы абалы
1.
Патриоттуулук, эмгекти сүйүү, сүйүү, жоопкерчилик сыяктуу руханий-адеп-ахлактык сапаттардын жетишсиз калыптанышы. Мектептер менен үй-бүлөлөрдүн ортосундагы кызматташтыктын начардыгы. Бош болбогондуктан, каражаттардын жетишсиздигинен жана башка себептерден улам балдарга ата-энелердин начар көңүл буруусу. 

2.
Жаштардын арасындагы кылмыштуулуктун өсүшү, физикалык, психологиялык жана сексуалдык зомбулукка кабылган балдардын санынын өсүшү. Билим берүү чөйрөсүнүн коопсуздугун камсыздоонун жоктугу же камсыздоо деңгээлинин начардыгы.
3.
Китеп окуу маданиятынын жана убактысынын кыскарышы.

4.
Окуучулардын ар түрдүү диний агымга кирип кетиши.

5.
Эмгекке тарбиялоонун жетишсиздиги.

6.
Тарбиялоо сааттарын, класстан тышкаркы жана коомдук иш-чараларды уюштуруу үчүн класс жетекчиге төлөнүүчү акынын төмөндүгү. Болочок мугалимдерди даярдоодо тарбиялоо маселелерине жетиштүү көңүл бурулбайт.

2024-жылы тарбиялоо көйгөйүнүн абалы:
1. Жашоодогу ар кандай учурларда өз көйгөйлөрүн чечүүгө, жамаат менен иштөөгө жөндөмдүү, маданияттуу, чынчыл, тартиптүү, ак ниет, өзүн-өзү өнүктүрүүчү патриот балдарды тарбиялоо үчүн жагымдуу чөйрө түзүлдү. Мектептин ата-энелер менен максатка багытталган, тыгыз кызматташуусу ишке ашырылууда.
2. Окуучулар арасында кылмыштуулукту төмөндөтүү боюнча туруктуу системалуу иш жүргүзүлүүдө, физикалык, психологиялык жана сексуалдык зомбулукка кабылган балдардын саны азайды. Коопсуз билим берүү чөйрөсү түзүлдү.
3. Китеп окуу маданиятын жана кызыгуусун жогорулатуу үчүн үзгүлтүксүз системалуу иштер жүргүзүлүүдө. 

4. Түрдүү диний агымга окуучулардын кирип кетүүсүн минималдаштыруу үчүн шарттар түзүлгөн. Билим алуу культу ар тараптан колдоого алынууда.

5. Окуучуларды эмгекке тарбиялоо программасы иштелип чыгып, ишке киргизилди.

6. Класс жетекчинин эмгек акысы жогорулатылды. Тарбиялоонун заманбап формаларын, методдорун жана технологияларын киргизүү аркылуу болочок мугалимдерди даярдоо программасы кайра каралып чыкты.
Тарбиялоо көйгөйүн чечүү жолдору:
1. Жашоодогу ар кандай учурларда өз көйгөйлөрүн чечүүгө, жамаат менен иштөөгө жөндөмдүү, маданияттуу, чынчыл, тартиптүү, ак ниет, өзүн-өзү өнүктүрүүчү патриот балдарды тарбиялоо үчүн жагымдуу чөйрө түзүү. Мектептин ата-энелер менен максатка багытталган, тыгыз кызматташуусун ишке ашыруу. Аталган маселелерди мектептик программага киргизүү.
2. Окуучулар арасында кылмыштуулукту, физикалык, психологиялык жана сексуалдык зомбулукка кабылган балдардын санын төмөндөтүү боюнча туруктуу системалуу иштерди жүргүзүү. Жалпы адамзаттык жана улуттук баалуулуктарды, “Манас” эпосунан (7 осуят) баштап элдин маданий мурасын өздөштүрүү боюнча туруктуу иш жүргүзүү.
3. Класс жетекчилер балдардын китеп окуу маданиятын жана кызыгуусун жогорулатуу үчүн үзгүлтүксүз системалуу иштерди жүргүзөт. Театралдаштырууга, тигил же бул өздөштүрүлүп жаткан адабий чыгарманын жана башка китептердин негизиндеги диспуттарга багытталган комплекстүү иш-чараларды уюштуруу.
4. Окуучуларды китеп окууга кызыктыруу, ийримдерге катыштыруу, кызыктуу светтик адамдар менен жолугушууларды уюштуруу аркылуу түрдүү диний агымга окуучулардын кирип кетүүсүн минималдаштыруу үчүн шарттарды түзүү. Класс жетекчилердин, социалдык педагогдордун, психологдордун жана диний кызматкерлердин кызматташуусун активдештирүү. Билим алуу культун калыптандыруу боюнча туруктуу иштерди жүргүзүү.
5. Окуучуларды эмгекке тарбиялоонун өтмө программасын иштеп чыгуу жана ишке киргизүү. Класстарда, мектептеги ашканаларда кезметчиликти, ишембиликтерди, жекшембиликтерди, экологиялык иш-чараларды ж.б. уюштуруу.
6. Класс жетекчинин эмгек акысын жогорулатуу. Тарбиялоонун заманбап формаларын, методдорун жана технологияларын киргизүү аркылуу болочок мугалимдерди даярдоо программасын кайра карап чыгуу. Ал үчүн шаардык жана райондук санариптик билим берүү борборлорун максималдуу түрдө колдонуу.
БАШТАЛГЫЧ ЖАНА ОРТО КЕСИПТИК БИЛИМ БЕРҮҮ
Башталгыч жана орто кесиптик билим берүүнүн негизги максаты – өлкөнү эмгек рыногунун талаптарына ылайык келүүчү жана өлкөнү туруктуу өнүктүрүүгө өбөлгө түзүүчү башталгыч жана орто звенонун квалификациялуу кадрлары менен камсыздоо.
Башталгыч жана орто кесиптик билим берүүнүн баштапкы абалы
Бүгүнкү күндө Кыргыз Республикасында 110 башталгыч кесиптик билим берүү уюму (БКБ) жана 131 орто кесиптик билим берүү уюму (КОБ) бар.

2020-жылы ОКБ уюмдарында 95 600 адам, БКБ уюмдарында 29 684 адам билим алган.

Улуттук статистика комитетинин маалыматы боюнча Кыргыз Республикасында 2,3 миллион экономикалык жактан активдүү калктын ичинен 1,5 миллион адам (эмгекке жарамдуу калктын 64%) эч кандай кесиптик компетенцияга ээ эмес. Ушуга байланыштуу БКБ жана ОКБнын ролу кескин өсүүдө, анткени алар жождорго салыштырмалуу талап кылынган кесиптик компетенцияларды кыйла кыска мөөнөттө бере алат.
Кыргыз Республикасында башталгыч жана орто кесиптик билим берүүнү туруктуу өнүктүрүүгө таасир этүүчү көйгөйлөр
1. Негизинен мамлекеттик колледждердин (өзгөчө жогорку окуу жайларга караштуу) бүтүрүүчүлөрүн жогорку окуу жайларда окууга даярдоо жана окуусун улантууга багытталган, ошондуктан алардын эмгек рыногуна, аны менен бирге өлкөнүн өнүгүшүнө тийгизген таасири олуттуу эмес.

2. Дипломдук долбоорлорду коргоонун милдеттүү талаптарынын жоктугу, бул бүтүрүүчүлөрдүн практикалык көндүмдөрүн кескин начарлатты. Дипломдук долбоорлорду коргоонун ордуна бардык колледждер мамлекеттик экзамендерди тандап алышкан, бул бүтүрүүчүлөрдүн практикалык көндүмдөрүн калыптандырууну начарлатты.

3. БКБда мамлекеттик билим берүү стандарттарынын жана ОКБнын айрым адистиктери боюнча мамлекеттик билим берүү стандарттарынын (МБС) жоктугу.
4. БКБ кесиптеринин тизмесинин эмгек рыногунун талаптарына ылайык келбегендиги.
5. БКБ кыска мөөнөттүү жана үч жылдык окутуу курстарынын ортосундагы атаандаштыкты күчөтүү. Көптөгөн жаштар БКБда окуунун ордуна кыска мөөнөттүү курстарды бүтүрүүнү жана иштеп баштоону артык көрүшөт.
6. Жетиштүү практикалык даярдык жана иш тажрыйбасынын жоктугунан улам ишке орношуу боюнча көйгөйдүн курчтугу. Иш берүүчүлөрдүн көбү иш тажрыйбасын талап кылышат.

7. БКБ жана ОКБ бүтүрүүчүлөрүнүн кесиптик компетенцияларын объективдүү тастыктоочу системанын жоктугу. Иш берүүчүлөр БКБ жана ОКБ уюмдарынын бүтүрүүчүлөрү зарыл кесиптик компетенцияларга ээ экендигине күмөн санашат.

8. БКБ жана ОКБ уюмдарынын сапатынын төмөндүгү, алардын көпчүлүгү эл аралык ISO сапат стандарттары менен тааныш эмес. Бул билим берүүнүн сапатын жогорулатуу боюнча системалуу иштин жоктугуна алып келди.
9. БКБ жана ОКБ бүтүрүүчүлөрүнүн эл аралык атаандаштыкка жөндөмсүздүгү. Биздин БКБ жана ОКБ окуу жайларыбыз өздөрүн эл аралык аренада көрсөтө алган жок.
2024-жылы башталгыч жана орто кесиптик билим берүүнүн абалы
1. Жогорку окуу жайларда окуусун улантуучу мамлекеттик колледждердин (өзгөчө жогорку окуу жайларга караштуу) бүтүрүүчүлөрүнүн саны олуттуу төмөндөдү. Бул иштеп баштаган бүтүрүүчүлөрдүн санынын өсүүсүнө алып келет жана өлкөнүн экономикасына оң таасирин тийгизет.
2. ОКБ МБСке базалык окуу планы киргизилген, ага иш берүүчүлөрдүн суроо-талаптары боюнча предметтерди киргизүүгө болот.
3. Бардык колледждерде иш берүүчүлөр менен макулдашылган дипломдук долбоорлорду милдеттүү жактоо киргизилди. Бул бүтүрүүчүлөрдүн практикалык көндүмдөрүн калыптандырууну олуттуу жакшыртат.
4. ОКБнын бардык адистиктери боюнча МБСтер бекитилди, бул орто звенонун кадрларын даярдоону тартипке келтирет. БКБ жана ОКЮ МБСтин иштеп чыгуу жана жакшыртуу боюнча иштин сапатын жакшыртуу.
5. БКБ кесиптеринин тизмеси эмгек рыногунун талаптарына ылайык келтирилди.

6. БКБнын жогорку сапаты аларга эмгек рыногу үчүн кыска мөөнөттүү курстарда атаандаштыкка жөндөмдүү болууга мүмкүндүк берет. ББКнын сапаты жогору болгон учурда иш берүүчүлөр кыска мөөнөттүү курстардын бүтүрүүчүлөрүн эмес, алардын бүтүрүүчүлөрүн ишке алууну каалашат.
7. БКБ жана ОКБнын иш берүүчүлөр менен активдүү кызматташуусу аркылуу жетиштүү практикалык даярдык жана иш тажрыйбасынын жоктугунан улам ишке орношуу көйгөйү курчтугун жоготту. БКБ жана ОКБда дуалдык системаны киргизүү боюнча пилоттук долбоорлор ишке ашырылды. ОЖлар устаканалардын жана лабораториялардын базасында чакан ишканаларды түзүштү, бул бүтүрүүчүлөрдүн пратикалык көндүмдөрүн жакшыртууга мүмкүндүк берди.
8. БКБ жана ОКБ бүтүрүүчүлөрүнүн кесиптик компетенцияларын объективдүү тастыктоочу система киргизилди. Сертификат иш берүүчүлөргө БКБ жана ОКБ уюмдарынын бүтүрүүчүлөрү зарыл кесиптик компетенцияларга ээ экендигине ынандырат.
9. Эл аралык ISO 9001:2015 сапат стандартынын талаптарына жооп берүүчү БКБ жана ОКБнын бардык уюмдарында сапат менеджменти системасы иштеп баштады. Окуу жайлар билим берүүнүн сапатын жогорулатуунун үстүндө системалуу иш алып барууну башташты.
10. Айрым кесиптик лицейлер жана колледждер дүйнөлүк World Skills Championat жумушчу кесиптер чемпионатына катышышты. Аларды эл аралык аренада тааный баштады.
Орто жана башталгыч кесиптик билим берүүнү өнүктүрүү жолдору
1. Колледждердин бүтүрүүчүлөрүн ишке орноштурууну жакшыртуу максатында иш берүүчүлөр менен өз ара пайдалуу кызматташууну активдештирүү.
2. ОКБ МБСтин түзүмүнө базалык окуу планына иш берүүчүлөрдүн суроо-талаптары боюнча предметтерди кошуу (вариативдик бөлүк).
3. Темалар иш берүүчүлөр менен макулдашылган дипломдук долбоорлорду милдеттүү түрдө жактоону бардык колледждерге киргизүү. ОКБнын бардык адистиктери боюнча МБСтерди кайра карап чыгуу жана бекитүү. БКБ жана ОКБ окуу жайларына методикалык жардам көрсөтүү жана тажрыйба алмашуу үчүн шаардык жана райондук санариптик билим берүү борборлорун максималдуу түрдө колдонуу.
4. БКБнын кесиптеринин тизмесин эмгек рыногунун талаптарына ылайык кайрадан иштеп чыгуу. Аларда өз алдынча ишкердик ишмердик жүргүзүү үчүн ишкердик компетенцияларды жана шыктануусун калыптандырууну күчөтүү. “Ишкердиктин негиздери” курсун жыл сайын модернизациялоо.
5. БКБ жана ОКБ окуу жайларынын кызматкерлеринин эмгек акысын 10%дан төмөн эмес жогорулатуу.

6. Жыл сайын БКБ жана ОКБнын сапатына бүтүрүүчүлөрдү көз карандысыз сертификациялоо жана ишке орноштуруунун жардамы менен байкоо жүргүзүү жана талдоо, түзөтүүчү аракеттерди көрүү. БКБ жана ОКБ окуу жайларынын жетекчилеринин жана окутуучуларынын квалификациясын жогорулатуу курстарын шаардык жана райондук санариптик билим берүү борборлору аркылуу уюштуруу.

7. БКБ жана ОКБнын иш берүүчүлөр менен келишимдик негизде кызматташуусун активдештирүүнүн эсебинен бүтүрүүчүлөрдү практикалык даярдоону жакшыртуу. БКБ жана ОКБга дуалдык системаны киргизүү боюнча пилоттук долбоорлорду ишке ашыруу. ОЖлар устаканалардын жана лабораториялардын базасында чакан ишканаларды түзөт, бул бүтүрүүчүлөрдүн пратикалык көндүмдөрүн жакшыртууга мүмкүндүк берет. Ал үчүн шаардык жана райондук санариптик билим берүү борборлорун максималдуу түрдө колдонуу.
8. БКБ жана ОКБ окуу жайларынын бүтүрүүчүлөрүнүн кесиптик компетенцияларын көз карандысыз сертификациялоо системасын киргизүү.
9. Бардык БКБ жана ОКБ окуу жайларында  ISO 9001:2015 эл аралык стантарттын талаптарына жооп берүүчү сапат менеджменти системасын иштеп чыгуу жана ишке киргизүү.
10. World Skills Championat жумушчу кесиптер дүйнөлүк чемпионатына катышуу үчүн кесиптик лицейлерди жана колледждерди тандоо жана даярдоо.

ЖОГОРКУ КЕСИПТИК БИЛИМ БЕРҮҮ (ЖКБ)
Азыркы учурда сапаттуу билим берүү, өзгөчө жогорку билим берүү өлкөнү социалдык жана экономикалык өнүктүрүүнүн негизги фактору катары каралууда.
ЖКБнын баштапкы абалы


Азыркы учурда КРда 74 жож иш алып барат, алардын ичинен 33 мамлекеттик жана 41 жеке жож. 25 мамлекеттик жож Кыргыз Республикасынын Билим берүү жана илим министрлигинин түздөн-түз  карамагында жана 8 жож башка мамлекеттик органдардын карамагында. 20 жож өлкөнүн аймактарында жайгашкан. 



КР жождорунда жалпысынан 183 миң студент, алардын ичинен 128,3 миң студент күндүзгү окуу формасы боюнча билим алат. Бюджеттик негизде - 16% жана контракттык негизде - 84 %. Алардын ичинен 40 миңден ашууну чет элдик студенттер. 



Жождордо 12 197 окутуучу иштейт, алардын ичинен 6,2% илимдин доктору, 4,9% илимдин кандидаты, 26,8% илимдин кандидаты, 17,8% доцент. 



Кыргызстанда Борбордук Азиянын башка өлкөлөрүнө салыштырмалуу медициналык билим берүүнү Индияга жана Пакистанга экспорттоо процесси кыйла ийгиликтүү жүргүзүлүүдө. Бул чөйрөдө жетиштүү оң тажрыйба топтолгон. Медициналык билим берүүгө олуттуу суроо-талап азиянын Бангладеш, Индонезия ж.б. сыяктуу башка өлкөлөрүндө бар.



Бул процессти максималдуу тездетүү зарыл, анткени бул өлкөнүн экономикасына валюталык инвестициялардын түздөн-түз булагы болуп эсептелет. 


Мындан тышкары, маалыматтык технологиялар жаатында билим берүүнү экспорттоо үчүн өбөлгөлөр бар, анткени бул тармакта чет өлкөлөр үчүн программалык камсыздоого заказдарды аткаруучу Жогорку технологиялар паркы ийгиликтүү иштеп жатат, ошондой эле өлконүн айрым университеттеринде күчтүү кафедралар бар.



Талдоо жүргүзүп, андан ары пландоо менен билим берүүнү экспорттоо мүмкүн болгон багыттарды аныктоо зарыл.
ЖКБ көйгөйлөрү:
1. МБСтин сапатынын төмөндүгү, алардын эмгек рыногунун талаптарына ылайык келиши жана айрым ОМБнын мүчөлөрүнүн квалификациясынын начардыгы. МБСтин талаптарын бардык эле жождор аткарышпайт (квалификациялуу кадрлар, окумуштуулук даражалары бар ПОКтун пайызы, материалдык-техникалык база ж.б. жетишсиз). ГСЭ циклинин милдеттүү тилдик жана тарых, Кыргызстандын географиясы, кыргыз, орус, чет тилдери, философия, манас таануу сыяктуу мектептик программадан дисциплиналар менен ашыкча толтуруу да орундуу. Натыйжада, бардык эле жождор билим берүүнүн жогорку сапатын камсыз кылган жок.
2. Эскирген талаптар, коррупциялык тобокелдиктер жана лицензиялоо процедураларынын ачык-айкын эместиги. Бул айрым жогорку окуу жайлардын жана программалардын, өзгөчө медициналык программалардын негизсиз ачылышына алып келди.
3. Мамлекеттик университеттерди бюджеттен жетишсиз каржылоо - бюджеттик субсидияларга караганда, окутуунун реалдуу өздүк наркы жогору. Жождордун киреше алып келген иши боюнча мыйзамдык базанын жетилбегендиги.
4. Мамлекеттик жождор бюджеттик жөнгө салуу эрежелери менен чектелген (жетишсиз каржылоо, мамлекеттик органдардын финансылык администрациялоосу, текшерүүсү, мамлекеттик сатып алуулар боюнча мыйзамдын жетилбегендиги (сапатты эске албастан баа боюнча тендер). 
5. Мамлекеттик жождор бизнес түзүмдөр менен биргеликте иштөө үчүн жайларды жана жер участокторун пайдалануу боюнча укуктары чектелген. 
6. Бүтүрүүчүлөрдүн кесиптик компетенцияларынын эмгек рынокторунун талаптарына ылайык келбегендиги.
7. КР жождорунун эл аралык деңгээлдеги атаандаштыкка жөндөмдүүлүгүнүн төмөндүгү.
8. Бүтүрүүчүлөрдүн кесиптик компетенцияларын объективдүү баалоочу системанын жоктугу. 

9. Жождордун өлкөнүн туруктуу өнүгүүсүнө салымынын жетишсиздиги.

10. Билим берүүнү экспорттоонун деңгээлинин начардыгы.

2024-жылы ЖКБнын абалы:
1. Жождор бекитилген МБС боюнча билим берүү программаларын ишке ашырат. МБСтин сапаты олутуу жакшырды. ОМБнын курамы жождордун тажрыйбалуу кызматкерлери жана кызыкдар тараптар менен комплекттелүүдө. МБС ГСЭ циклинин милдеттүү көлөмү 15 кредитти, вариативдик бөлүгү 15 кредитти түзөт. Вариативдик бөлүктөгү дисциплиналар  конкреттүү багытта окутуунун натыйжаларына жараша түзүлөт.
2. Билим берүү жаатындагы лицензиялык талаптар кайра иштелип чыкты, коррупциялык зоналар жоюлду жана лицензиялоо процедурасынын толук ачык-айкындуулугу камсыздалды.
3. Мамлекеттик жождор окутуунун реалдуу өздүк наркын эске алуу менен толук көлөмдө каржыланууда. Жождордун киреше алып келүүчү ишмердиги боюнча мыйзамдардагы бардык тоскоолдуктар жокко чыгарылды. Мамлекеттик жождор үчүн финансылык автономия системасы ишке киргизилди.
4. Мамлекеттик жождор илимий-инновациялык өнүгүү максатында өзүнүн көз карашы боюнча бизнес түзүмдөр жана ишканалар менен биргелешип иштөө үчүн жайларды жана жер участокторун колдоно алышат.
5. Ишке ашырылып жаткан билим берүү программалары жана жождордун бүтүрүүчүлөрүн окутуунун натыйжалары эмгек рыногунун талаптарына ылайык келет.
6. КР жождору эл аралык рейтингдерде көрсөтүлгөн.
7. Ишканалар ассоциациясы менен бирге бүтүрүүчүлөрдү көз карандысыз сертификациялоо системасы ишке киргизилди.
8. Жождордогу илимий изилдөөлөрдүн натыйжалары өлкөнүн туруктуу өнүгүүсүнө өбөлгө түзөт.

9. Борбордук Азияда билим берүүнү экспорттоонун жогорку деңгээли.
2024-жылга карата ЖКБ көйгөйлөрүн чечүү жолдору:
1. Жождордун МБСти аткаруусуна жыл сайын милдеттүү мониторинг жүргүзүү. Иш берүүчүлөр менен бирге заманбап МБСти иштеп чыгуу жана бекитүү. МБСтин сапатын жогорулатуу үчүн ОМБнын курамдарын жождордун тажрыйбалуу кызматкерлери жана бардык кызыкдар тараптар менен комплекттөө. ОМБ курамын сапаттуу түзүү механизмдери жана ОМБнын ишин стимулдоо менен ОМБ жөнүндө жобону жаңылоо. Жаңы МБСтерде ГСЭ циклинин милдеттүү көлөмү 15 кредитти, вариативдик бөлүгү 15 кредитти түзөт. Вариативдик бөлүктүн дисциплиналары артыкчылыктарга / конкреттүү багыт боюнча окутуунун күтүлүүчү (божомолдонуучу) натыйжаларына (продукттарына) жараша түзүлөт.
2. Лицензиялык талаптар жаңы билим берүү технологияларына жана санариптештирүүгө ылайык лицензиялык талаптар кайра иштелип чыккан лицензиялоо жөнүндө жаңы Жобону иштеп чыгуу жана бекитүү, коррупциялык зоналар жоюлду жана лицензиялоо процедурасынын толук ачык-айкындуулугу камсыздалды.
3. Мамлекеттик жождорду окутуунун реалдуу өздүк наркын эске алуу менен толук көлөмдө каржылоо, киреше алып келүүчү ишмердик боюнча бардык тоскоолдуктарды жоюу, университеттердин киреше булактарын диверсификациялоо (билим берүүчү кызмат көрсөтүүлөр, илим жана инновация, интеллектуалдык менчик продукттарды ишке ашыруу) өндүрүш жана кызмат көрсөтүү, жеке топтомо фонддору – эндаумент фонд, жергиликтүү өз алдынча башкаруунун каражаттарынан жождорду колдоо ж.б.), мамлекеттик жождор үчүн финансылык автономия системасын киргизүү (мамлекеттик казыналыктын системасынан тышкары) боюнча ЧУАга өзгөртүүлөрдү киргизүү.
4. Жождордун кызматкерлеринин эмгек акысын 10% төмөн эмес жогорулатуу.
5. ЧУАларга мамлекеттик жождорго илимий-инновациялык өнүгүү максатында бизнес түзүмдөр жана ишканалар менен биргелешип иштөө үчүн жайларды жана жер участокторун колдонууга мүмкүндүк берүүчү өзгөртүүлөрдү киргизүү.
6. Иш берүүчүлөр менен кызматташуунун натыйжалуу механизмдерин киргизүү максатында ЧУАларга өзгөртүүлөрдү киргизүү (НБПны туруктуу талкуулоо, студенттердин практикасын жакшыртуу, дуалдык окутуу элементтерин киргизүү, БКИ темаларын жана долбоорлорун иш берүүчүлөрдүн керектөөлөрү боюнча түзүү ж.б.)
7. Жождордо өздөрүнүн өнүктүрүү программаларында эл аралык рейтингдерге кирүү үчүн шарттарды түзүүнү кароо (Scopus жана Web of scienceде жарыялоолор, чет элдик студенттердин жана англис тилиндеги программалардын санын көбөйтүү, аспирантуранын жана докторантуранын ишинин натыйжалуулугун, PhD докторлорун даярдоону жогорулатуу, материалдык-техникалык базаны жакшыртуу).
8. ЧУАга жождордун бүтүрүүчүлөрүнүн кесиптик компетенцияларын көз карандысыз сертификациялоо системасын киргизүүгө мүмкүндүк берүүчү өзгөртүүлөрдү киргизүү.
9. Өлкөнү өнүктүрүүнүн артыкчылыктарына ылайык илимий изилдөөлөрдү жүргүзүү жана алардын натыйжаларын өлкөнү туруктуу өнүктүрүү максатында ишке киргизүү. Жождук илимди каржылоону бир нече эсе көбөйтүү.
10. Топтолгон оң таасирдүү тажрыйбанын негизинде Кыргыз Республикасынын алдыңкы жождорунда Индияга жана Пакистанга медициналык билим берүүнү экспорттоону 50%га көбөйтүү. Азиянын башка өлкөлөрүндө медициналык билим берүүну экспорттоо рыногун изилдөө. Жогорку технологиялар паркынын жана жождордун тиешелүү кафедраларынын иш тажрыйбасын эске алуу менен маалыматтык технологиялар тармагында билим берүүнү экспорттоо үчүн планды иштеп чыгуу жана ишке ашыруу менен өбөлгөлөрдү жана мүмкүнчүлүктөрдү талдоо. Андан ары пландоо жана планды ишке ашыруу менен билим берүүнү экспорттоо мүмкүн болгон тармактарды да аныктоо зарыл.

КОШУМЧА КЕСИПТИК БИЛИМ БЕРҮҮ
(кесиптик чеберчиликти жогорулатуу жана кайра даярдоо)

Кошумча кесиптик билим берүү - бул квалификацияны үзгүлтүксүз жогорулатуу жана кесиптик билими бар адамдарды кайра даярдоо.
Кошумча кесиптик билим берүүнүн баштапкы абалы
Заманбап экономика бир кесиптердин жок болушуна жана башка кесиптердин пайда болуусуна, жаңы маалыматтык технологияларды киргизүүгө, кесиптик мобилдүүлүктү күчөтүүгө өбөлгө түзөт. Эгерде буга чейин “алган билим өмүр бою” болсо, эми “өмүр бою билим алуу” талап кылынат. Ушуга байланыштуу кошумча кесиптик билим берүүнүн маанилүүлүгү кескин өсүүдө.
Кошумча кесиптик билим берүүнүн көйгөйлөрү болуп төмөнкүлөр саналат:
1. Кошумча билим берүү чөйрөсүн жетишсиз каржылоо.

2. Кошумча билим берүү программаларынын эмгек рыногунун талаптарына ылайык келбегендиги, анын ичинде окутуунун практикага багытталышынын начардыгы.

3. Материалдык-техникалык, окуу-методикалык камсыздоонун жана маалыматтык инфраструктуранын деңгээлинин начардыгы.
4. Кошумча кесиптик билим берүүнүн педагогдорун мотивациялоонун деңгээли төмөн.
5. Кошумча кесиптик билим берүүнүн натыйжалуулугуна мониторинг жүргүзүү системасынын жоктугу.

2024-жылы кошумча кесиптик билим берүүнүн абалы
1. Кошумча билим берүү чөйрөсүн каржылоо жетиштүү деңгээлде, негизинен заказчылардын эсебинен ишке ашырылат.

2. Кошумча билим берүү программалары эмгек рыногунун талаптарына ылайык келет, анын ичинде окутуунун практикалык багыты боюнча да.

3. Материалдык-техникалык, окуу-методикалык камсыздоонун жана маалыматтык инфраструктуранын деңгээли кошумча билим берүү программаларын ишке ашыруу үчүн жетиштүү.

4. Эмгек рыногуна кошумча билим берүү программаларынын жогорку талап кылынгандыгынын эсебинен кошумча кесиптик билим берүү педагогдорун мотивациялоонун деңгээли жогорулады.

5. Кошумча кесиптик билим берүү программаларынын натыйжалуулугуна, сапатына жана суроо-талапка ээ болуусуна мониторинг программаларды ыктыярдуу көз карандысыз аккредитациялоонун жана кесиптик компетенцияларды көз карандысыз сертификациялоонун эсебинен жүргүзүлөт.
2024-жылга карата кошумча кесиптик билим берүүнүн көйгөйлөрүн чечүү жолдору

1. Кошумча билим берүү программасын каржылоо негизинен эмгек рыногунун керектөөлөрүн талдоодон кийин заказчылардын эсебинен жүргүзүлөт, анткени каржылоонун башка булактары жок. Кошумча билим берүү программалары мобилдүү жана суроо-талапка ээ болушу керек. Натыйжада, жетиштүү каржылоо менен кыйла мобилдүү жана суроо-талапка ээ болгон гана программалар жашоого жөндөмдүү болот. Программаларга эмгек рыногунун керектөөлөрүн талдоого жана аларды жайылтууга гана жардам берүү зарыл. Албетте, каржылоонун мүмкүн болгон ар кандай булактарын колдонуу керек.

2. Кошумча билим берүү программаларын эмгек рыногунун талаптарынын негизинде, анын ичинде окутуунун практикалык багыты боюнча да түзүү жана модернизациялоо зарыл. Бул маселеге шаардык жана райондук санариптик билим берүү борборлорун тартуу зарыл.
3. Кошумча билим берүү программаларын ишке ашыруу үчүн жетиштүү деңгээлге чейин материалдык-техникалык, окуу-методикалык камсыздоонун жана маалыматтык инфраструктуранын деңгээлин этап-этабы менен жогорулатуу керек. Ошондой эле шаарларда жана райондордо билим берүүнүн санариптик платформаларын колдонуу зарыл.

4. Эмгек рыногунда кошумча билим берүү программаларынын суроо-талапка ээ болуусунун жана популярдуулугунун деңгээлине жараша кошумча кесиптик окутуучуларды мотивациялоонун деңгээлин жогорулатуу.

5. Программаларды ыктыярдуу көз карандысыз аккредитациялоонун жана кесиптик компетенцияларды көз карандысыз сертификациялоонун эсебинен кошумча кесиптик билим берүү программаларынын натыйжалуулугун, сапатын жана суроо-талапка ээ болуусуна мониторинг жүргүзүү.
БИЛИМ БЕРҮҮНҮН САПАТЫН БААЛОО ЖАНА КАМСЫЗДОО СИСТЕМАСЫ
Азыркы учурда КР дүйнөлүк тенденцияларга жана жетишкендиктерге карата билим берүүнүн өнүгүүсүнүн жогорку көрсөткүчтөрүн көрсөтө элек. Мисалы, мектептеги билим берүүнүн сапатын баалоочу PISA программасы боюнча Кыргызстан 2006 жана 2009-жылдарда акыркы орундарды ээлеген. Андан кийин бул программага катышуудан баш тартышкан. Кесиптик лицейлер жана колледждер кесиптик компетенциялары боюнча дүйнөлүк World Skills Championat 50 жылдан бери өткөрүлүп келгендигине карабастан аталган чемпионатка бир да жолу катышкан эмес. Университеттердин кадыр-барктуу эл аралык рейтингинде Кыргызстандын бир да жогорку окуу жайы жок. Мунун бардыгы Кыргызстандагы билим берүүнүн сапатынын төмөндүгү жөнүндө билдирет.
КРда билим берүүнүн сапатын камсыздоо жана баалоо системасынын баштапкы абалы
КРда билим берүүнү баалоо жана сапатын камсыздоо системасы төмөнкү себептер боюнча заманбап талаптарга жооп бербейт.

1.
Көпчүлүк окуу жайларда ISO 9001: 2015 эл аралык стандартка жооп берген сапат менеджментинин заманбап системаларынын жоктугунан улам сапаты төмөн. Натыйжада сапатты жогорулатуунун үстүндө системалуу иш жүргүзүлбөйт. Ал үзүк-үзүк, эпизоддук, системалуу эмес мүнөзгө ээ. Ушундан улам билим берүүнүн сапаты төмөн.

2.
Эскирген талаптар, коррупциялык тобокелдиктер жана лицензиялоо процедураларынын ачык-айкын эместиги. Бул жаңы окуу жайлардын жана билим берүү программаларынын негизсиз ачылышына алып келди. Мындай кырдаал иштин башталышынан тартып билим берүүнүн сапатынын төмөндөшүнө алып келет.

3.
Ар кандай окуу жайларда билим берүүнүн сапатын баалоонун бирдей эместиги. Мисалы, алыскы райондун айылдык мектебинин бешөө Бишкектеги үч мектепке барабар болушу мүмкүн. Чындыгында ар бир окуу жайдын башкалардан айырмаланган өзүнүн баалоо шкаласы бар. Бул бүтүрүүчүлөрдүн баалары негизсиз, жогорулатылган жана чындыкка туура келбей тургандыгына алып келет. Бул да билим берүүнүн сапатынын төмөндөшүнө алып келет.

4.
КРда билим берүүнүн сапатын баалоо коррупциялык тобокелдиктерди жоюу үчүн мамлекеттик органдардан жана окуу жайлардан көз карандысыз жана объективдүү болушу керек. Бардык билим берүүнүн сапатын баалоо уюмдары (аккредитациялык жана сертификациялык агенттиктин тестирлөө борборлору ж. б.) КР БИМден жана ОЖдан көз карандысыз болууга тийиш. 2016-жылы көз карандысыз аккредитациялоо киргизилген, ал иштей баштаган, ал эми 2018-жылы КР БИМ параллелддүү түрдө мектептерди, кесиптик лицейлерди жана колледждерди мамлекеттик аккредитациялоону киргизген. Жарым жылдын ичинде КР БИМ көз карандысыз аккредитациялоо идеясын толугу менен дискредитациялап, 2000ден ашуун мектепти аккредитациядан өткөрдү.

5.
Кесиптик окуу жайлардын бүтүрүүчүлөрүнүн жана иш берүүчүлөрдүн кесиптик компетенцияларын баалоо абдан айырмаланат. Окуу жайлардын баалоосу теориялык мүнөзгө ээ, ал эми иш берүүчүлөрдө практикалык мүнөзгө ээ. Өнүккөн өлкөлөрдөгүдөй, бүтүрүүчүлөрдүн кесиптик компетенцияларын адистештирилген сертификациялык уюмдар тарабынан көз карандысыз баалоо (сертификациялоо) зарыл. Сертификациялоо бүтүрүүчүлөрдүн билиминин сапатын реалдуу баалайт. Дипломдор тегирмени маселеси оңой чечилет.

6.
Жашаган жерине жараша окуучулар үчүн окуу жана илимий маалыматтардын жеткиликтүү болушунун бирдей эместиги (айыл, шаар ж.б.). Ар бир окуучуга ар кандай билим берүү маалыматтары жана ресурстар жеткиликтүү болгон санариптик билим берүү борборлору менен билим берүүнүн бардык системасын максималдуу санариптештирүү зарыл.

7.
Окуучулар, педагогдор жана билим берүү системасынын башка кызматкерлери үчүн дем берүү системасы жок. Бардык стимулдар билим берүүнүн сапатына байланыштуу болушу керек.

8.
Билим берүү системасында атаандаштык жок. Эгер баалоонун бирдиктүү шкаласын киргизсе жана алар боюнча ишти бааласа, дароо атаандаштык пайда болот. Мисалы, бирдиктүү бүтүрүүчү экзамендин орточо баллы боюнча мектептерди салыштырсак, анда мектептердин атаандаштыгы башталат. Эгер кесиптик лицейлердин, колледждердин жана жогорку окуу жайлардын сертификациялык сынактардын жыйынтыктары боюнча салыштырсак, атаандаштык пайда болот. Ал билим берүүнүн сапатынын өсүшүнө көмөк көрсөтөт. Окуу жайлардын улуттук рейтингдери да атаандашууга түрткү берет.

9.
Баалоочу уюмдардын (аккредитациялык агенттиктердин жана тестирлөө борборлорунун) ишинин сапатына реалдуу мониторинг жүргүзүлбөйт. Айрым агенттиктер “Сертификат тегирмени” сыяктуу тиешелүү эмес деңгээлде иштешет, алар белгиленген акы үчүн сертификат алууга кепилдик беришет. Өзгөчө шарттар казакстандык НААР агенттиги үчүн түзүлгөн, ага КР жождорунун улуттук рейтингин аныктоо тапшырылган. Кыргызстанда улуттук рейтингин чет өлкөлүк уюм ишке ашырган учур дүйнөдө эч бир жерде жок! ЖРТ боюнча да көйгөйлөр бар, анткени анын жыйынтыктары тестирлөөдөн кийин бир ай өткөн соң берилет, бул көрүнүш алардын объективдүүлүгүнө байланыштуу шектенүүлөрдү жаратат. Ошондуктан алардын ишинин сапатына катуу көзөмөл болушу керек.

КРде билим берүүнү баалоо жана сапатын камсыздоо системасын көйгөйлөрү
1. Көпчүлүк окуу жайларда ISO 9001: 2015 эл аралык стандартка жооп берген сапат менеджментинин заманбап системаларынын жоктугунан улам сапаты төмөн.
2. Эскирген талаптар, коррупциялык тобокелдиктер жана лицензиялоо процедураларынын ачык-айкын эместиги.

3. Ар кандай окуу жайларда билим берүүнүн сапатын баалоонун бирдей эместиги.
4. КРда билим берүүнүн сапатын баалоонун мамлекеттик органдардан жана окуу жайлардан толугу менен көз карандысыз эместиги жана баалоонун жетиштүү объективдүү болбогондугу.
5. Бүтүрүүчүлөрдүн кесиптик компетенцияларын көз карандысыз сертификациялоо системасынын жоктугу.

6. Жашаган жерине жараша окуучулар үчүн окуу жана илимий маалыматтардын жеткиликтүү болушунун бирдей эместиги (айыл, шаар ж.б.).

7. Билим берүүнүн сапатын жогорулатууга алып келүүчү окуучулар, педагогдор жана билим берүү системасынын кызматкерлери үчүн дем берүү системасынын жоктугу.

8. Билим берүү системасында аттандаштыктын жоктугу, бул билим берүүнүн сапатынын төмөндөшүнө алып келет.
9. “Сертификаттар тегирменинин” пайда болушу үчүн шарттарды түзүүчү баалоочу уюмдардын ишинин сапатына реалдуу мониторинг жүргүзүүнүн жоктугу.
2024-жылга карата Кыргыз Республикасында билим берүүнү баалоо жана сапатын камсыздоо системасынын абалы 
1. Көпчүлүк окуу жайларда ISO 9001: 2015 эл аралык стандартка жооп берген сапат менеджментинин заманбап системалары иштелип чыкты жана ишке киргизилди.

2. Лицензиялык талаптар жаңы билим берүү технологияларына жана санариптештирүүгө ылайык кайрадан иштелип чыккан Лицензиялоо жөнүндө жаңы жобо бекитилди жана киргизилди, коррупциялык зоналар жоюлду жана лицензиялоо процедурасынын толук ачык-айкындуулугу камсыздалды.

3. Ар кандай окуу жайларда билим берүүнүн сапатын баалоонун бирдей эместиги мектептерде бирдиктүү онлайн бүтүрүүчү экзамендерди жана БКБ, ОКБ жана ЖКБ бүтүрүүчүлөрүнүн кесиптик компетенцияларын көз карандысыз сертификациялоо системасын киргизүү аркылуу жокко чыгарылды.
4. КРда билим берүүнүн сапатын баалоо көз карандысыз уюмдар (аккредитациялык агенттиктер, тестирлөө жана сертификациялоо борборлору ж. б.) тарабынан ишке ашырылат.
5. Бүтүрүүчүлөрдүн кесиптик компетенцияларын баалоо системасы ишке киргизилди.
6. Ар бир окуучуга ар кандай билим берүү маалыматтары жана ресурстар жеткиликтүү болгон шаардык жана райондук санариптик билим берүү борборлору менен билим берүүнүн бардык системасын максималдуу санариптештирүүнүн эсебинен жашаган жерине карабастан окуучулар үчүн окуу жана илимий маалыматтардын жеткиликтүү болушу бирдей камсыздалды.
7. Билим берүүнүн сапатын жогорулатууга алып келүүчү окуучулар жана билим берүү системасынын башка кызматкерлери үчүн натыйжалуу дем берүү системасы иштөөдө.
8. Билим берүү системасына билим берүүнүн сапатын баалоонун бирдиктүү шкаласын, рейтингдерди жана бүтүрүүчүлөрдүн кесиптик компетенцияларын көз карандысыз сертификациялоо системасын киргизүүнүн эсебинен атаандаштык киргизилди.

9. Баалоочу уюмдардын ишинин сапатына реалдуу мониторинг жүргүзүү системасы натыйжалуу иш алып барууда, ал “сертификат тегирменин” пайда кылуучу шарттарды жокко чыгарат.
2024-жылга карата Кыргыз Республикасында баалоо жана билим берүүнүн сапатын камсыздоо системасынын көйгөйлөрүн чечүү жолдору
1. Окуу жайларда ISO 9001: 2015 эл аралык стандартка жооп берген сапат менеджментинин заманбап системаларын иштеп чыгуу жана ишке киргизүү.

2. Лицензиялык талаптар жаңы билим берүү технологияларына жана санариптештирүүгө ылайык кайрадан иштелип чыккан Лицензиялоо жөнүндө жаңы жобону бекитүү жана ишке киргизүү, коррупциялык зоналар жоюлду жана лицензиялоо процедурасынын толук ачык-айкындуулугу камсыздалды.

3. Мектептерде бирдиктүү онлайн бүтүрүүчү экзамендерди иштеп чыгуу жана ишке киргизүү.

4. Окуу жайларды жана окуу программаларын көз карандысыз аккредитациялоо процедурасын жакшыртуу, көз карандысыз тестирлөө жана сертификациялоо борборлорун түзүү.
5. БКБ, ОКБ жана ЖКБ бүтүрүүчүлөрүнүн кесиптик компетенцияларын көз карандысыз сертификациялоо системасын ишке киргизүү.
6. Ар бир окуучуга ар кандай билим берүү маалыматтары жана ресурстар жеткиликтүү болгон республика боюнча шаардык жана райондук санариптик билим берүү борборлорун түзүү.
7. Билим берүүнүн сапатына байланыштуу окуучулар жана билим берүү системасынын кызматкерлери үчүн натыйжалуу дем берүү системасын түзүү жана ишке киргизүү.
8. Мектептерде баалоонун бирдиктүү шкаласын киргизүү жана бирдиктүү бүтүрүүчү экзамендин орточо баллы боюнча мектептерди салыштыруу. Кесиптик лицейлердин, колледждердин жана жождордун сертификацияланган экзамендери боюнча натыйжаларын салыштыруу.

9. Билим берүүнүн сапаты боюнча улуттук кеңеш түзүү жана анын ишин билим берүүнүн сапатын баалоо боюнча уюмдардын төгүмдөрүнүн эсебинен каржылоо. Кеңеш андан аркы түзөтүүчү аракеттер менен баалоочу уюмдардын ишинин сапатына реалдуу мониторинг жана талдоо жүргүзүшү керек. Постсоветтик өлкөлөрдөн эмес, АКШ жана Европадан агенттиктерге иштөөгө уруксат берүү, анткени алардын ишинин сапаты олуттуу айырмаланат. Окуу жайлардын улуттук рейтингин чет өлкөлүк уюмдарга эмес, ата мекендик уюмга тапшыруу. Билим берүүнүн сапатын баалоо боюнча уюмдардын монополизмин конкурстук негизде жоюу зарыл.
БИЛИМ БЕРҮҮ СИСТЕМАСЫН КАРЖЫЛОО
Билим берүүнү каржылоо системасынын баштапкы абалы
Кыргыз Республикасында билим берүү систмеасына өлкөнүн бюджетинин дээрлик 20% бөлүнөт.
Билим берүү системасы үч булактан каржыланат: мамлекеттик бюджет, жеке каражаттар жана тышкы жардам. Билим берүүнү каржылоонун негизги булагы болуп мамлекеттик бюджет саналат.
Мамлекеттик бюджеттин мүмкүнчүлүктөрүнүн чектелгендигине байланыштуу тышкы жардам тартылат, ал үч негизги багытта көрсөтүлөт: кеңири сектордук мамиленин алкагындагы жардам (SWAP), мамлекеттик инвестициялар программасынын алкагында долбоорлорду ишке ашыруу жана түздөн-түз (параллелдүү каржылоо).
Акыркы жылдардын тенденциясы билим берүү секторунун долбоорлору артыкчылыктуу бойдон калгандыгын көрсөтүүдө – үлүштүк (стимулдук) гранттардын жалпы суммасынын 60% бала бакчаларды жана мектептерди каржылоого багытталат.
Мектепке чейинки билим берүүдө республикалык бюджеттен чыгымдардын үлүшү жергиликтүү бюджеттердин мектепке чейинки уюмдарынын эмгек акы фонду боюнча чыгымдарын республикалык бюджетке которууга (Бишкек шаарынан тышкары) жана 2015-жылы педагогдордун эмгек акысын жогорулатууга байланыштуу 2011-жылы 5%дан 2015-жылы 49%га чейин жогорулаган. Бирок, мектепке чейинки билим берүүгө мамлекеттик бюджеттин чыгымдарынын түзүмү дээрлик өзгөргөн жок: республикалык бюджет эмгек акыны каржылоону ишке ашырат, ал учурдагы чыгымдардын 98% жана болгону 2% гана товарларды жана кызматтарды сатып алууга жана пайдаланууга багытталат. Жергиликтүү бюджеттен 24% педагогдордун эмгек акысына, 75% товарларды жана кызмат көрсөтүүлөрдү сатып алууга жана пайдаланууга, 1% башка чыгымдарга багытталат.
Мектептик билим берүүгө чыгымдар каржылоонун жалпы көлөмүнүн 83% түзөт. 2013-жылдан тартып эмгек акы негизинен республикалык бюджеттен төлөнөт, жергиликтүү бюджеттен бөлүнгөн каражаттардын көлөмү мамлекеттик бюджеттин жалпы чыгымдарынын 20% азын түзөт. 2015-жылдын 1-сентябрынан тартып эмгек акы төмөнкүдөй жогорулатылган:
· башталгыч класстардын мугалимдери - 80%;

· жогорку класстардын мугалимдери - 50%;

· жалпы билим берүү уюмунун административдик перосналы - 20%.

Педагогдордун эмгек акысына олуттуу үстөк акыга карабастан, эмгек акыны жогорулатуу “кууп жетүүчү” мүнөзгө ээ.

2007-жылдан тартып жалпы билим берүүчү мектептерде билим берүү системасын каржылоону реформалоонун алкагында ченемдик (жан башына) каржылоо киргизилген (162 мектептен тышкары). Мектептердин бюджеттик чыгымдары окуучулардын санына жана бир жылга бир балага эсептелип, каржылоонун убактылуу стандартын эске алуу менен аныкталат. Бюджеттик каржылоо стандарттарынын (БКС) негизинде эсептөө мектептин масштабына жана окуучулардын санына жараша түзөтүүчү коэффициенттерди колдонуу менен окутуунун баскычтары боюнча жүргүзүлөт. Мектептердин бюджети окуучулардын санына, ошондой эле бекитилген БКС шкаласына жараша мектептердин типтери, окутуунун баскычтары, жайгашкан жери (шаар/айыл) боюнча дифференцияланган финансылык керектөөлөрдү аныктоого негизделет. Бирок, ченемдик каржылоо механизмин киргизүү мамлекеттик бюджеттин каражаттарынын жетишсиздигине байланыштуу татаалданды, мисалы, 2015-жылы мектептердин керектөөлөрүн каржылоо 86,6%ды түздү. Көрүнүп тургандай, аталган БКСтин долбоору өзүн толугу менен актай алган жок.
Мектепке чейинки билим берүүдө ченемдик каржылоону 40 пилоттук балдар бакчасына киргизүүдө (2016-жылдан тартып) каржылоонун аралаш модели колдонулган (мамлекеттик бюджет + ата-энелердин каражаттары). Бала бакчалардын бюджеттик чыгымдары да балдардын санына жана бир жылга бир балага эсептелип, каржылоонун убактылуу стандартын эске алуу менен аныкталат.
Билим берүү системасын каржылоонун негизги көйгөйлөрү:
1. Педагогдордун орточо эмгек акысы республикада эң эле төмөн бойдон калууда жана 2016-жылы жогорулагандыгына карабастан, өлкө боюнча орточо эмгек акынын 70%га жакынын түзөт.

2. Мектеп окуучуларын окуу китептери менен камсыздоо 79,6% түзөт. 

3. Педагогдордун окуу-методикалык адабият менен начар камсыз болушу.

4. Бюджеттин олуттуу бөлүгүн тамактанууга, электр жана жылуулук энергиясына чыгымдар түзөт.

5. Бизнестин жардам көрсөтүүсүнүн начардыгы.

6. Кошумча каржылоо булактарынын жоктугу.

7. Окуу жайлардын жетишсиз өндүрүштүк жана чарбалык ишмердиги.

8. Билим берүү чөйрөсүн мамлекеттик кызмат көрсөтүүлөр реестрине киргизүү окуу жайларды каржылоо булактарын чектөөдө.

9. КР БИМдин эл аралык донорлор менен ишинин начар координацияланышы.
2024-жылы билим берүү системасын каржылоонун абалы
1. Мугалимдин эмгек акысынын базалык ставкасы өлкөдөгү орточо эмгек акыга барабар жана жыл сайын 10%га жогорулатылат. 2-категория үчүн базалык ставкага үстөк 15% түзөт, 1-категория үчүн - 30%, жогорку категория үчүн - 45% түзөт.
2. Мектеп окуучуларын окуу китептери менен камсыз болуусу 100% түзөт. 
3. Педагогдордун окуу-методикалык адабият менен камсыз болуусу 100% түзөт.
4. Мамлекеттик жана муниципалдык окуу жайларда электр жана жылуулук энергиясына акы төлөө жеңилдетилген баалар боюнча жүргүзүлөт.
5. Коомдук фонддорду, көзөмөлчүлүк кеңештерди ачуунун, акы төлөнүүчү кызматтар үчүн атайын эсеп-счеттордун эсебинен каржылоонун кошумча булактары пайда болду.
6. Кесиптик окуу жайларда устаканалардын жана лабораториялардын базасында товарларды өндүрүү жана калкка кызматтарды көрсөтүү үчүн чакан ишканалар түзүлдү.

7. Сапаттуу сунуштоо үчүн каражаттар жетишпеген мамлекет тарабынан көрсөтүлүүчү көптөгөн кызматтар аутсорсингге өткөрүлүп берилди. Билим берүү чөйрөсү мамлекеттик кызмат көрсөтүүлөр реестринен чыгарылды жана окуу жайларды каржылоонун кошумча булактарына ээ болууга мүмкүнчүлүк түзүлдү.
8. КР БИМдин эл аралык донорлор менен ишин координациялоо натыйжалуу ишке ашырылууда, бул долбоорлордун кайталанышын жокко чыгарат жана аларды максатка багыттайт.
2024-жылга карата билим берүүнү каржылоо системасынын көйгөйлөрүн чечүү жолдору
1. Өлкөнүн орточо эмгек акысынын өлчөмүнө чейин мугалимдин эмгек акысынын базалык ставкасын көбөйтүү жана аны жыл сайын 10%га жогорулатуу. 2-категория үчүн базалык ставкага үстөк акыны 15%га, 1-категория үчүн - 30%га, жогорку категория үчүн - 45%га барабар кылуу.
2. Мамлекеттик БКБ, ОКБ, ЖКБ окуу жайларынын кызматкерлеринин эмгек акысын жогорулатуу.

3. Окуучулардын окуу китептери менен камсыз болуусун 100%га чейин жеткирүү үчүн каржылоонун мүмкүн болгон бардык булактарын пайдалануу. Өзгөчө бул максатта эл аралык уюмдардан бардык финансылык агымдарды координациялоо. 

4. Педагогдордун окуу-усулдук адабияттар менен камсыз болуусун 100%га чейин жеткирүү үчүн каржылоонун мүмкүн болгон бардык булактарын пайдалануу.

5. Мамлекеттик жана муниципалдык окуу жайларда электр жана жылуулук энергиясына төлөмдөр жеңилдетилген баалар боюнча ишке ашырылышы үчүн ЧУАга өзгөртүүлөрдү киргизүү.

6. Кесиптик окуу жайларда устаканалардын жана лабораториялардын базасында товарларды өндүрүү жана калкка кызматтарды көрсөтүү үчүн чакан ишканаларды түзүү. Мындан тышкары кошумча каражаттарды алуу, бул бүтүрүүчүлөрдүн практикалык даярдыгын жакшыртат.
7. Сапаттуу сунуштоо үчүн каражаттар жетишпеген мамлекет тарабынан көрсөтүлүүчү көптөгөн кызматтарды аутсорсингге өткөрүп берүү үчүн көрсөтүлүүчү кызматтардын тизмесин аныктоо. Билим берүү чөйрөсүн мамлекеттик кызмат көрсөтүүлөр реестринен чыгаруу, бул окуу жайларды каржылоонун кошумча булактарына ээ болууга мүмкүндүк берет.
8. Долбоорлордун кайталанышын жокко чыгаруу жана эл аралык донорлордун жардамын аталган программаны аткарууга багыттоо менен КР БИМдин эл аралык донорлор менен ишин координациялоону натыйжалуу ишке ашыруу.

